
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Azaliy qardosh o‘zbek va qozoq 
xalqlarining o‘tmishi hamda buguni, 
orzu-niyatlari va intilishlari mushtarakligi 
nafaqat mamlakatlarimiz o‘rtasidagi, 
balki mintaqaviy va xalqaro kun tartibidagi 
masalalarni hal etish borasidagi sa’y-

ALOQALARNI FAOLLASHTIRISH 
TAKLIFLARI BILDIRILDI

Kecha Oliy Majlis Senati Raisi Tanzila Norboyeva 
mamlakatimizda amaliy tashrif bilan bo‘lib turgan Qozog‘iston 
Respublikasi Parlamenti Majlisi Raisi Yerlan Koshanov bilan 
uchrashdi.

Muloqot

O‘zbekiston Respublikasi Oliy Majlisi Qonunchilik palatasi Spikeri 
Nuriddin Ismoilovning kecha Qozog‘iston Respublikasi Parlamenti 
Majlisi Raisi Yerlan Koshanov boshchiligidagi delegatsiya a’zolari bilan 
uchrashuvi bo‘lib o‘tdi.

Oliy Majlis Qonunchilik palatasida

O‘zbekiston — Qozog‘iston:

O‘ZARO ISHONCHLI MUNOSABATLAR 
YANADA MUSTAHKAMLANADI

QOZOG‘ISTON BILAN PARLAMENTLARARO 
HAMKORLIKNI YANADA RIVOJLANTIRISH 

MUHIMLIGI TA’KIDLANDI
O‘zbekiston Respublikasi Prezidenti Shavkat Mirziyoyev 26-oktabr kuni

mamlakatimizda tashrif bilan bo‘lib turgan Qozog‘iston Respublikasi
Parlamenti Majlisi Raisi Yerlan Koshanovni qabul qildi.

O‘zbekiston Respublikasi Prezidenti Matbuot xizmati surati.

Uchrashuv avvalida Qozog‘iston Parlamenti Majlisining 
Raisi davlatimiz rahbariga Qozog‘iston Respublikasi 
Prezidenti Qosim-Jomart Toqayevning salomi va eng ezgu 
tilaklarini yetkazdi.

Suhbatda ikki tomonlama munosabatlarning dolzarb 
masalalari ko‘rib chiqildi. O‘zbekiston bilan Qozog‘iston 
o‘rtasidagi strategik sheriklik va ittifoqchilik munosabatlari 
izchil mustahkamlanib borayotgani mamnuniyat bilan 
qayd etildi. O‘zaro tovar ayirboshlash ko‘rsatkichlari 
va qo‘shma korxonalar soni barqaror o‘sib bormoqda, 
avtomobilsozlik, to‘qimachilik, elektrotexnika, logistika 
va boshqa tarmoqlarda kooperatsiya loyihalari amalga 
oshirilmoqda.

O‘zbekiston Respublikasi Oliy Majlisi Qonunchilik 
palatasi va Qozog‘iston Respublikasi Parlamenti Majlisi 
o‘rtasidagi Parlamentlararo kengashning bugun bo‘lib 
o‘tgan birinchi yig‘ilishining samarali natijalari alohida 
qayd etildi.

Oliy darajadagi kelishuvlarni so‘zsiz bajarish, hududlar 
o‘rtasidagi hamkorlikni va madaniy-gumanitar almashinuvni 
kengaytirish maqsadida yaqin parlamentlararo aloqalarni 
yanada rivojlantirishga alohida e’tibor qaratildi.

Qonun ijodkorligi faoliyati sohasida, o‘z-o‘zini boshqarish 
organlarini rivojlantirish va yoshlarni qo‘llab-quvvatlash 
borasida tajriba almashish, shu jumladan, yosh deputatlar 
delegatsiyalarining tashriflarini tashkil etish hamkorlikning 
muhim yo‘nalishi sifatida belgilab olindi.

O‘zA.

O‘zbekiston Respublikasining 

QONUNI

Qonunchilik palatasi tomonidan 2023-yil 25-iyulda 
qabul qilingan
Senat tomonidan 2023-yil 30-sentabrda
ma’qullangan

O‘lchash vositalarini 
qiyoslashdan o‘tkazish sohasiga 

xususiy sektor jalb qilinishi 
munosabati bilan “Metrologiya 

to‘g‘risida”gi O‘zbekiston 
Respublikasi Qonuniga 

o‘zgartirish va qo‘shimchalar 
kiritish haqida

Mamlakatimizda standartlashtirish, metrologiya va 
sertifikatlashtirish tizimini takomillashtirish, mazkur 
sohalarda xalqaro standartlarni tizimli ravishda joriy etish 
bo‘yicha keng ko‘lamli islohotlar amalga oshirilmoqda.

Shu munosabat bilan metrologiya xizmatlarini ko‘rsatish 
sohasiga xususiy sektorni keng jalb etish hamda davlat 
tashkilotlari bilan bir qatorda uning ushbu sohada faol 
ishtirok etishi uchun ko‘proq imkoniyatlar berish zarurati 
yuzaga kelmoqda.

Mazkur Qonun bilan “Metrologiya to‘g‘risida”gi O‘zbekiston 
Respublikasi Qonuniga o‘lchash vositalarini qiyoslash 
xizmatlari respublika ijro etuvchi hokimiyat organlari va 
xo‘jalik boshqaruvi organlari hisoblanmaydigan yuridik 
shaxslarning metrologiya xizmatlari tomonidan ko‘rsatilishini, 
o‘lchash natijalari davlat ahamiyatiga ega bo‘lgan o‘lchash 
vositalari turkumlarining ro‘yxati O‘zbekiston Respublikasi 
Vazirlar Mahkamasi tomonidan tasdiqlanishini, shuningdek 
metrologiya tekshiruvi hamda davlat metrologiya nazorati 
funksiyalarining ajratilishini nazarda tutuvchi o‘zgartirish va 
qo‘shimchalar kiritilmoqda.

Ushbu Qonun metrologiya sohasida xususiy tadbirkorlikni 
rivojlantirish uchun qulay sharoitlar yaratilishiga va faol 
raqobat muhiti shakllantirilishiga xizmat qiladi.

1-modda. O‘zbekiston Respublikasining 1993-yil 
28-dekabrda qabul qilingan “Metrologiya to‘g‘risida”gi 
1004–XII-sonli Qonuniga (O‘zbekiston Respublikasining 
2020-yil 7-aprelda qabul qilingan O‘RQ–614-sonli 
Qonuni tahririda) (O‘zbekiston Respublikasi Oliy Majlisi 
palatalarining Axborotnomasi, 2020-yil, № 4, 254-modda; 
2021-yil, 4-songa ilova; 2023-yil, № 2, 106-modda) quyidagi 
o‘zgartirish va qo‘shimchalar kiritilsin:

1) 7-modda:
beshinchi xatboshisi quyidagi tahrirda bayon etilsin:
“metrologiyaga oid faoliyat sohasida respublika 

ijro etuvchi hokimiyat organlari va xo‘jalik boshqaruvi 
organlarining faoliyatini muvofiqlashtiradi”;

quyidagi mazmundagi yettinchi xatboshi bilan to‘ldirilsin:
“o‘lchash natijalari davlat ahamiyatiga ega bo‘lgan 

o‘lchash vositalari turkumlari ro‘yxatini tasdiqlaydi”;

Mamlakatimiz energetika 
sohasi bosqichma-bosqich 
isloh qilib kelinmoqda. Birinchi 
bosqichda boshqaruv tizimi 
o‘zgartirildi. So‘nggi yillarda 
22 ta e lekt r  s tansiyasi , 
jumladan, ilgari generatsiya 
bo‘lmagan viloyatlarda yangi 
stansiyalar ishga tushirildi. 
Elektr generatsiyasi tizimiga 
ilk bor xususiy kapital jalb 
qilinmoqda.

H o z i r g i  k u n d a  j a m i 
quvvatlar 85 milliard kilovatt 
soatga yetgan.  Ke lgus i 
yillarda yana 20 gigavattlik 
quvvatlarni ishga tushirish 
mo‘ljallangan. Yetti milliard 
do l lar  xusus iy  sarmoya 
evaziga 9 gigavatt quvvat 
yaratish rejalashtirilgan.

Jadal  r ivo j lanayotgan 
iqtisodiyotimiz va aholining 
o‘sib borayotgan talabini 
qondirish uchun elektr ishlab 
chiqarish hajmini kamida 
120 milliard kilovatt soatga 
yetkazish maqsad qilingan. 
Yangi  quvvat larn i  ishga 
tushir ish va tarmoqlarni 
to‘liq modernizatsiyalashga 
52 milliard dollar investitsiya 
z a r u r l i g i  h i s o b - k i t o b 
qilingan.

Bunday katta hajmdagi 
invest i ts iyalarni  xususiy 
sektor ishtirokisiz shakllantirib 
b o ‘ l m a y d i .  S o h a n i n g 
xususiy investorlar uchun 
joz ibador l i g in i  osh i r i sh 
uchun esa, xalqaro tajriba 
ko‘rsatganidek, eng avvalo, 
ochiq raqobat muhitiga ega 
energetika bozorini yaratish 
kerak.

Ay n i  s h u  m a q s a d l a r 
O‘zbekiston Respublikasi 
P r e z i d e n t i n i n g  s h u  y i l 
28-sentabrdagi “Energetika 
sohasini isloh qi l ishning 
navbatdagi bosqichini amalga 
oshir ish chora-tadbir lar i 
to ‘g ‘ r is ida”gi  Farmonida 
belgilangan.

Unga ko‘ra 2026-yilga borib 
elektr energiyasi talab va taklif 
asosida shakllanadigan erkin, 
ulgurji bozor ishga tushadi. 
Shu bilan birga, normativ-
huquqiy bazani shakllantirish, 
b o z o r  i n f r a t u z i l m a s i n i 
yaratish, energetika tizimini 
eng quyi bo‘g‘iniga qadar 
raqamlashtirish, inson omilisiz 
real vaqtda ishlaydigan aqlli 
boshqaruv tizimini (SCADA) 
joriy etish zarur.

Ko‘plab davlatlarda bu 
islohotlar uchun 15 yil vaqt 
ketgan. Mamlakatimizda buni 

ENERGETIKA 
ISLOHOTIDAGI 

NAVBATDAGI VAZIFALAR 
KO‘RIB CHIQILDI

uch bosqichda, 2030-yilgacha 
yakunlash rejalashtirilgan.

S h u  b o i s  F a r m o n g a 
muvofiq Energetika bozorini 
rivojlantirish va tartibga solish 
agentligi tuzildi hamda unga 
energoregulyator vazifasi 
yuklatildi.

Taqdimotda energetika 
vaziri J. Mirzamahmudov 
Farmonda belgilangan chora-
tadbirlarni amalga oshirish 
muddatlari va sohadagi rejalar 
haqida axborot berdi.

D a v l a t i m i z  r a h b a r i 
mutasaddilarga respublikani 
e lek t r  b i lan  ta ’m in lash 
konsepsiyasini ishlab chiqish 
bo‘yicha aniq ko‘rsatmalar 
berdi. Bunda erkin energetika 
bozoriga o‘tishning asosiy 
sharti mamlakatimizda elektr 
energiyasiga bo‘lgan talabni 
to‘liq ta’minlash uchun yetarli 
generatsiya quvvatlarini yaratish 
ekani alohida ko‘rsatib o‘tildi.

Shuningdek, yagona elektr 
savdosi platformasini yaratish 
va 2024-yil yakuniga qadar 
uni sinovdan o‘tkazib, ishga 
tushirish vazifasi qo‘yildi.

Prezidentimiz energetika 
bozor in i  e rk in lash t i r i sh 
jarayonida elektr energiyasini 
aholiga respublikaning barcha 
hududlarida 2035-yilga qadar 
bir xil narxda sotilishi talabiga 
hamda tariflarni belgilashda 
ijtimoiy himoya prinsipiga 
qat’iy rioya etish shartligini 
ta’kidladi.

Yang i  t i z im samara l i 
ishlashi uchun uchta yo‘nalish 
—  k a d r l a r  t a y y o r l a s h , 
tarmoqning i lm-fan bi lan 
uzviyl igini  ta’minlash va 
raqamlashtirishga alohida 
e’t ibor qarat ish zarurl igi 
ta’kidlandi. Bunday kompleks 
ishlash tartibini markazdan 
tortib hududlargacha tatbiq 
etish topshirildi.

S h u  b o i s  ag e n t l i k ka 
bilimli mutaxassis va xorijiy 
konsultantlar ishga olinadi. 
Xodimlar Ispaniya, Xitoy, 
Turkiya va Germaniyaga 
malaka oshirishga yuboriladi. 
Xo r i j i y  t a j r i ba  asos ida 
yurtimizda ham muhandis, 
dispetcher, SCADA operatori 
va boshqa mutaxassislarni 
tayyor lash uchun o ‘quv 
kurslari tashkil qilinadi.

Taqdimotda ko‘rib chiqilgan 
masalalar yuzasidan soha 
mas’ullariga qator topshiriqlar 
berildi.

O‘zA.

Prezident Shavkat Mirziyoyev 
huzurida 26-oktabr kuni energetika 

bozori regulyatori faoliyatini samarali 
tashkil etish chora-tadbirlari bo‘yicha 

taqdimot o‘tkazildi.

harakatlarni birlashtirishda muhim rol 
o‘ynayotgani alohida ta’kidlandi.

Mamlakatlarimiz rahbarlarining o‘zaro 
ishonch va mustahkam siyosiy irodasi 
tufayli strategik sheriklik va ittifoqchilikka 
asoslangan munosabatlar yuksak 
darajaga ko‘tarilgani katta mamnuniyat 
bilan qayd etildi.

Uchrashuvda ikki mamlakat savdo-

iqtisodiy hamkorligiga e’tibor qaratilib, 
so‘nggi yillarda o‘zaro tovar ayirboshlash 
hajmi sezilarli darajada oshgani, birgina 
joriy yilning yanvar — avgust oylarida 
savdo aylanmasi 2,8 milliard dollarga 
yetgani aytildi.

Shuningdek, muloqot davomida 
O‘zbekiston va Qozog‘iston yetakchi 
korxonalari o‘rtasida kooperatsiya 
loyihalari amalga oshirilayotgani, savdo 
hajmini 10 milliard dollarga oshirish 
uchun barcha asos mavjudligi 
ta’kidlandi.

NAVBATDAGI YALPI MAJLIS QACHON CHAQIRILISHI BELGILANDI

O‘zbekiston Respublikasi Oliy Majlisi Senatining 
qirq oltinchi yalpi majlisi 

ochilishi to‘g‘risida

Oliy Majlis Senati Kengashining kecha bo‘lib o‘tgan 
navbatdagi majlisini Senat Raisi Tanzila Norboyeva olib 
bordi.

Majlisda Senatning qirq oltinchi yalpi majlisini 2023-yil 
27-oktabr kuni chaqirish to‘g‘risida qaror qabul qilindi.

Q a y d  e t i l g a n i d e k , 
videokonferensaloqa t iz imidan 
foydalangan holda o‘tkaziladigan yalpi 
majlisda qator masalalarni muhokama 
qilish nazarda tutilgan.

“ P r o b a t s i y a  t o ‘ g ‘ r i s i d a ” g i , 
“Yo‘l harakati to‘g‘risida”gi, sud 
qarorlarining qonuniyligi, asosliligi 
va adolatliligini tekshirish instituti 
takomil lasht i r i l ishi  munosabat i 

b i l an  Fuqa ro l i k  p ro t sessua l , 
Iqtisodiy protsessual, Ma’muriy 
sud ishlarini yurit ish, Ma’muriy 
javobgarlik to‘g‘risidagi kodekslarga 
o ‘zgar t i r i sh  va  qo ‘sh imcha lar 
k i r i t ish haqidagi  to ‘ r t ta qonun 
shular jumlasidandir.

S h u n i n g d e k ,  “ O ‘ z b e k i s t o n 
Respubl ikasining ayr im qonun 
h u j j a t l a r i g a  o ‘ z g a r t i r i s h  v a 
qo‘shimchalar kiritish to‘g‘risida”gi, 
“O‘zbekiston Respubl ikasining 

ayrim qonun hujjatlariga dehqon 
xo‘jaligini yuritish uchun ajratiladigan 
yer uchastkalarining o‘lchamini 
oshirishga qaratilgan o‘zgartirishlar 
va qo‘shimcha kiritish to‘g‘risida”gi 
va “Qo‘riqlash faoliyati to‘g‘risida”gi 
O‘zbekiston Respublikasi Qonuni 
qabul qilinishi munosabati bilan 
O‘zbekiston Respublikasining ayrim 
qonun hujjatlariga o‘zgartishlar kiritish 
haqida”gi qonunlar muhokama qilinishi 
rejalashtirilgan.

Bundan tashqari, yalpi majlisda 
“Turkiy investitsiya jamg‘armasini 
ta’sis etish to‘g‘risidagi Bitimni 
(Anqara, 2023-yil 16-mart) ratifikatsiya 
qilish haqida”gi qonun va O‘zbekiston 
Respublikasi Oliy Majlisining Bola 
huquqlari bo‘yicha vakili (Bolalar 
ombudsmani)ni saylash to‘g‘risidagi 
masala ham ko‘rib chiqilishi ko‘zda 
tutilgan.

“Xalq so‘zi”.

O‘zbekiston Respublikasi Oliy Majlisi Senatining 
qirq oltinchi yalpi majlisi 2023-yil 27-oktabr kuni 
soat 10.00 da Toshkent shahrida Oliy Majlis 
Senatining majlislar zalida o‘z ishini boshlaydi.

Yalpi majlis videokonferensaloqa tarzida 
o‘tkazilishi rejalashtirilgan.

Yalpi majlis Senatning “YouTube” tarmog‘idagi 
sahifasi orqali to‘g‘ridan-to‘g‘ri yoritib boriladi.

Tarixi va madaniyati mushtarak 
bo‘lgan o‘zbek va qozoq xalqlari 
do‘stligi uzoq o‘tmishga borib taqaladi. 

Qozog‘iston O‘zbekiston uchun eng 
yaqin, ishonchli va davr sinovidan 
o‘tgan hamkor. O‘zaro aloqalar so‘nggi 

yillarda ikki davlat rahbarlarining 
yuksak siyosiy irodasi bilan sifat 
jihatdan yangi bosqichga ko‘tarildi. 
Har ikki davlat o‘rtasidagi yaxshi 
qo‘shnichilik, strategik sheriklik va 
ittifoqchilik munosabatlari 
yanada mustahkamlanmoqda.

(Davomi 2-betda).

2) 8-moddaning:
ikkinchi qismi quyidagi tahrirda bayon etilsin:
“O‘zbekiston Respublikasi metrologiya xizmati davlat 

metrologiya xizmatidan, respublika ijro etuvchi hokimiyat 
organlari va xo‘jalik boshqaruvi organlari metrologiya 
xizmatlaridan, shuningdek respublika ijro etuvchi hokimiyat 
organlari va xo‘jalik boshqaruvi organlari hisoblanmaydigan 
yuridik shaxslarning metrologiya xizmatlaridan iboratdir”;

to‘rtinchi – yettinchi qismlari quyidagi tahrirda bayon 
etilsin:

«Respublika ijro etuvchi hokimiyat organlari va xo‘jalik 
boshqaruvi organlari metrologiya xizmatlari respublika ijro 
etuvchi hokimiyat organlari va xo‘jalik boshqaruvi organlari 
huzuridagi maxsus tashkil etilgan hamda akkreditatsiya 
qilingan bo‘linmalardan iboratdir.

Yuridik shaxslarning metrologiya xizmatlari respublika 
ijro etuvchi hokimiyat organlari va xo‘jalik boshqaruvi 
organlari hisoblanmaydigan maxsus tashkil etilgan hamda 
akkreditatsiya qilingan yuridik shaxslardan va (yoki) ular 
huzuridagi bo‘linmalardan (bundan buyon matnda yuridik 
shaxslarning metrologiya xizmatlari deb yuritiladi) iborat.

Respublika ijro etuvchi hokimiyat organlari va xo‘jalik  
boshqaruvi organlari metrologiya xizmatlari va yuridik  
shaxslarning metrologiya xizmatlari zarurat bo‘lgan hollarda 
o‘lchashlarning yagona birlikda bo‘lishini ta’minlash bo‘yicha 
ishlarni bajarish hamda metrologiya tekshiruvini amalga 
oshirish uchun tashkil etiladi.

Respublika ijro etuvchi hokimiyat organlari va xo‘jalik  
boshqaruvi organlari metrologiya xizmatlarining hamda 
yuridik shaxslar metrologiya xizmatlarining huquq va 
majburiyatlari davlat metrologiya xizmati organlari bilan 
kelishib olingan nizomlarda o‘rnatiladi»;

3) 9-moddaning:
oltinchi xatboshisidagi “tekshiruvi va” degan so‘zlar 

chiqarib tashlansin;
sakkizinchi xatboshisidagi “davlat boshqaruvi organlari” 

degan so‘zlar “respublika ijro etuvchi hokimiyat organlari” 
degan so‘zlar bilan almashtirilsin;

o‘n birinchi xatboshisidagi “davlat va xo‘jalik boshqaruvi 
organlarining” degan so‘zlar “respublika ijro etuvchi 
hokimiyat organlari va xo‘jalik boshqaruvi organlarining” 

degan so‘zlar bilan almashtirilsin;
o‘n beshinchi xatboshisidagi “davlat va xo‘jalik 

boshqaruvi organlaridan” degan so‘zlar “respublika 
ijro etuvchi hokimiyat organlari va xo‘jalik boshqaruvi 
organlaridan” degan so‘zlar bilan almashtirilsin;

4) 10-moddaning:
ikkinchi xatboshisi chiqarib tashlansin;
uchinchi va to‘rtinchi xatboshilari tegishincha ikkinchi 

va uchinchi xatboshilar deb hisoblansin;
5) 12-modda quyidagi tahrirda bayon etilsin:

«12-modda.  Respublika ijro etuvchi hokimiyat 
		  organlari va xo‘jalik boshqaruvi 
		  organlari metrologiya xizmatlarining 
		  hamda yuridik shaxslar metrologiya 
		  xizmatlarining vakolatlari

Respublika ijro etuvchi hokimiyat organlari va xo‘jalik 
boshqaruvi organlarining metrologiya xizmatlari:

akkreditatsiya qilingan holda o‘lchash vositalarini 
qiyoslash va kalibrlash ishlarini bajaradi;

o‘lchashlarning yagona birlikda bo‘lishini ta’minlashga 
doir normativ hujjatlar loyihalarini ishlab chiqadi.

Yuridik shaxslarning metrologiya xizmatlari:
akkreditatsiya qilingan holda o‘lchash vositalarini 

kalibrlash hamda ushbu Qonunning 25-moddasida nazarda 
tutilgan hollarda o‘lchash vositalarini qiyoslash ishlarini 
bajaradi;

o‘lchashlarning yagona birlikda bo‘lishini ta’minlashga 
doir normativ hujjatlar loyihalarini ishlab chiqadi»;

6) 4-bobning nomidagi “Davlat metrologiya tekshiruvi 
va” degan so‘zlar “Metrologiya tekshiruvi va davlat 
metrologiya” degan so‘zlar bilan almashtirilsin;

7) 18-modda quyidagi tahrirda bayon etilsin:

«18-modda.  Metrologiya tekshiruvini va davlat
		  metrologiya nazoratini amalga oshirish

Metrologiya tekshiruvi O‘zbekiston milliy metrologiya 
instituti, respublika ijro etuvchi hokimiyat organlari va xo‘jalik 
boshqaruvi organlarining metrologiya xizmatlari hamda 
yuridik shaxslarning metrologiya xizmatlari tomonidan ushbu 
Qonunda belgilangan vakolatlar doirasida amalga oshiriladi.

Davlat metrologiya nazorati maxsus vakolatli davlat 
organi tomonidan metrologiya to‘g‘risidagi qonunchilik 
talablariga rioya etilishi ustidan tekshirish maqsadida 
O‘zbekiston Respublikasi Vazirlar Mahkamasi tomonidan 
belgilangan tartibda amalga oshiriladi»;

8) 19-moddaning nomi va birinchi xatboshisi quyidagi 
tahrirda bayon etilsin:

«19-modda.  Metrologiya tekshiruvi va davlat 
		  metrologiya nazorati obyektlari

Quyidagilar metrologiya tekshiruvi va davlat metrologiya 
nazorati obyektlaridir»;

9) 20-moddaning:
nomidagi “Davlat metrologiya tekshiruvi va” degan 

so‘zlar “Metrologiya tekshiruvi va davlat metrologiya” 
degan so‘zlar bilan almashtirilsin;

birinchi qismidagi “Davlat metrologiya tekshiruvi va” 
degan so‘zlar “Metrologiya tekshiruvi va davlat metrologiya” 
degan so‘zlar bilan almashtirilsin;

ikkinchi qismidagi “Davlat metrologiya tekshiruvi va” 
degan so‘zlar “Metrologiya tekshiruvi va davlat metrologiya” 
degan so‘zlar bilan almashtirilsin;

10) 21-modda quyidagi tahrirda bayon etilsin:

«21-modda. Metrologiya tekshiruvi

Metrologiya tekshiruvi va davlat metrologiya nazorati 
obyektlarining metrologik, texnik tavsiflarini aniqlash va 
(yoki) tasdiqlash maqsadida metrologiya tekshiruvi amalga 
oshiriladi.

Metrologiya tekshiruvi:
o‘lchash vositalarining turini tasdiqlash maqsadida 

sinovdan o‘tkazish;
o‘lchash vositalarini va o‘lchashlarni bajarish uslubiyotlarini 

metrologik attestatsiyadan o‘tkazish;
o‘lchash vositalarini, shu jumladan etalonlarni qiyoslash, 

kalibrlash;
sinov vositalarini attestatsiyadan o‘tkazish tarzida amalga 

oshiriladi»;
11) 23-moddaning birinchi qismidagi “davlat metrologiya 

xizmatining vakolatli organlari” degan so‘zlar “maxsus 
vakolatli davlat organi” degan so‘zlar bilan almashtirilsin;

12) 25-modda:
birinchi qismi quyidagi tahrirda bayon etilsin:
“O‘lchash vositalarini qiyoslash akkreditatsiya qilingan 

O‘zbekiston milliy metrologiya instituti, respublika ijro etuvchi 
hokimiyat organlari va xo‘jalik boshqaruvi organlarining 
metrologiya xizmatlari, shuningdek ushbu moddaning 
beshinchi qismida nazarda tutilgan hollarda yuridik shaxslarning 
metrologiya xizmatlari tomonidan amalga oshiriladi”;

quyidagi mazmundagi to‘rtinchi va beshinchi qismlar 
bilan to‘ldirilsin:

«O‘lchash natijalari davlat ahamiyatiga ega bo‘lgan 
o‘lchash vositalari turkumlarining ro‘yxati maxsus vakolatli 
davlat organining O‘zbekiston Respublikasi Raqobatni 
rivojlantirish va iste’molchilar huquqlarini himoya qilish 
qo‘mitasi va ushbu o‘lchash vositalari qo‘llaniladigan 
sohadagi vakolatli respublika ijro etuvchi hokimiyat organlari 
bilan kelishilgan takliflari asosida O‘zbekiston Respublikasi 
Vazirlar Mahkamasi tomonidan tasdiqlanadi.

O‘lchash natijalari davlat ahamiyatiga ega bo‘lgan o‘lchash 
vositalari turkumlarining ro‘yxatiga kiritilmagan o‘lchash 
vositalarini qiyoslash yuridik shaxslarning metrologiya 
xizmatlari tomonidan amalga oshirilishi mumkin».

2-modda. O‘zbekiston Respublikasi Investitsiyalar, sanoat 
va savdo vazirligi hamda boshqa manfaatdor tashkilotlar 
ushbu Qonunning ijrosini, ijrochilarga yetkazilishini hamda 
mohiyati va ahamiyati aholi o‘rtasida tushuntirilishini 
ta’minlasin.

3-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga 

zid bo‘lgan o‘z normativ-huquqiy hujjatlarini qayta ko‘rib 
chiqishlari va bekor qilishlarini ta’minlasin.

4-modda. Ushbu Qonun rasmiy e’lon qilingan kundan 
e’tiboran uch oy o‘tgach kuchga kiradi.

O‘zbekiston Respublikasining 

QONUNI

O‘lchash vositalarini qiyoslashdan o‘tkazish sohasiga xususiy sektor 
jalb qilinishi munosabati bilan “Metrologiya to‘g‘risida”gi 

O‘zbekiston Respublikasi Qonuniga o‘zgartirish va qo‘shimchalar kiritish haqida

ALOQALARNI 
FAOLLASHTIRISH 

TAKLIFLARI BILDIRILDI
1

Yuqori texnologiyalar — har 
qanday davlatning muvaffaqiyatli 
rivojlanishining kalitidir. Shu bois 
keyingi yillarda O‘zbekistonda 
iqtisodiyotni raqamlashtirish, 
aholining internet va mobil internet 
bilan qamrovini kengaytirishga 
jiddiy e’tibor qaratilmoqda.

J u m l a d a n ,  2 0 2 2  — 
2026-yi l larga mo‘ l ja l langan 
Yangi O‘zbekistonning taraqqiyot 
strategiyasida raqamli iqtisodiyotni 
asosiy drayver sohaga aylantirib, 
uning hajmini kamida 2,5 baravar 
oshirishga qaratilgan ishlarni 
olib borish, bu boradagi eksport 
hajmini 500 mln. dollarga yetkazish 

Muloqot chog‘ida 
delegatsiya a’zolariga 
“O‘zbekiston — 2030” 

strategiyasida belgi langan 
ustuvor vazifalar, uning doirasida 
m a m l a k a t i m i z d a  a m a l g a 
oshirilayotgan keng ko‘lamli 
islohotlar hamda Qonunchilik 
palatasi faoliyatining asosiy 
yo‘nalishlari haqida atroflicha 
ma’lumotlar berildi.

O‘zbekiston — Qozog‘iston 

O‘zbekiston — Qozog‘iston:
O‘ZARO ISHONCHLI MUNOSABATLAR 

YANADA MUSTAHKAMLANADIS h u  b i l a n  b i r g a , 
parlamentlararo aloqalarni 

kengaytirish va uni amaliy mazmun 
bilan boyitish muzokaraning asosiy 
yo‘nalishlaridan bo‘ldi. 

Xususan,  Par lament la ra ro 
h a m k o r l i k  k e n g a s h i  i s h i n i 
faol lasht i r ish ikk i  tomonlama 
kelishuvlarning amalda bajarilishini 
ta’minlashiga ishonch bildirildi.

Davlatlarimiz o‘rtasidagi ko‘p 
qirrali hamkorlik Markaziy Osiyo 
taraqqiyotining drayveri ekani, 
parlamentlararo tuzilmalar doirasida 
ish olib borilishi mintaqamizdagi 
qo‘shnilarning hamjihatligiga xizmat 
qilishi aytib o‘tildi.

Suhbat chog‘ida Parlamentlararo 
hamkorlik kengashi, shuningdek, 
Qozog‘iston Parlamenti Majlisi bilan 
hamkorlik bo‘yicha parlament guruhi 
doirasidagi aloqalarni faollashtirish, 
qonun ijodkorligi yo‘nalishida o‘zaro 
tajriba almashish, parlament yosh 
a’zolari o‘rtasida samarali muloqotni 
yo‘lga qo‘yish taklifi bildirildi. 

Uchrashuv yakunida davlatlarimiz 
o‘rtasida oliy darajada erishilgan 
kelishuvlarni amalga oshirishga 
ko‘maklashish, ularni hal etish uchun 
qonunchilikda zarur mexanizm 
yaratishga kelishib olindi.

“Xalq so‘zi”.

Senat qo‘mitalarida

MILLIY DASTUR LOYIHASI – 
MUHOKAMA MARKAZIDA

Kecha Oliy Majlis Senati qo‘mitalari ishchi guruhi yig‘ilishi 
bo‘lib o‘tdi. Unda senatorlar, ekspertlar, mutaxassislar, ilmiy 
jamoatchilik hamda ommaviy axborot vositalari vakillari 
ishtirok etdi.

holda qonun loyihalarini tayyorlash 
va Oliy Majlis Qonunchilik palatasiga 
kirit i l ishida yagona amaliyotni 
shakllantirish;
 davlat hokimiyati va boshqaruvi 

organlari faoliyati samaradorligini 
ta ’min laydigan qonunchi l ikn i 
rivojlantirish;
 iqtisodiy-ijtimoiy munosabatlarni 

huquqiy tartibga solish;
  sud-huquq sohasiga doir 

O‘zbekiston Respublikasining 
qonunchiligini ravnaq toptirish;
 atrof-muhitni muhofaza qilish va 

tabiiy resurslardan oqilona foydalanishni 
tartibga soluvchi huquqiy asosni 
yanada taraqqiy ettirish;
 xalqaro huquq normalarini milliy 

qonunchilikka implementatsiya qilish 
mexanizmini ishlab chiqish.

S e n a t o r l a r  t o m o n i d a n 
ta’kidlanganidek, Qonun ijodkorligi 
faoliyati bo‘yicha milliy dastur doirasida 
belgilangan vazifalarni bajarish orqali 
to‘g‘ridan-to‘g‘ri amal qiladigan qonunlar 
qabul qilinishiga va boshqa ijobiy 
natijalarga erishish mumkin bo‘ladi. 

Yig‘ilishda ishtirokchilar tomonidan 
mi l l iy dastur loyihasini  yanada 
takomillashtirish yuzasidan bir qator 
taklif va tavsiyalar berildi.

“Xalq so‘zi”.

Tadbirda Prezidentimizning 2022-yil 
28-yanvarda qabul qilingan Farmoniga 
asosan tasdiqlangan “Inson qadrini 
ulug‘lash va faol mahalla yili” davlat 
dasturi 29-bandi ijrosi yuzasidan 
Oliy Majlis palatalari tomonidan 
ishlab chiqilgan Qonun ijodkorligi 
faoliyati bo‘yicha milliy dastur loyihasi 
muhokama qilindi.

Ta’kidlanganidek, bu milliy dasturdan 
ko‘z langan maqsad — i j t imoiy 
munosabatlarni huquqiy tartibga 
solishning barqarorligini ta’minlash, 
yangi tahrirdagi Konsti tutsiyani 
to ‘ l i q  ama lga  osh i r i sh  hamda 
“O‘zbekiston — 2030” strategiyasida 
b e l g i l a n g a n  i q t i s o d i y - i j t i m o i y 
rivojlanishning qonunchilik asoslarini 
takomillashtirishdan iborat.

Shu bois ishchi guruh a’zolari 
qonun ijodkorligining hozirgi holati, 
uni rivojlantirish bo‘yicha davlat 
siyosati, shuningdek, milliy dasturning 
asosiy vazifa va yo‘nalishlarini batafsil 
muhokama qildi.

Unda dastur loyihasidagi 7 ta asosiy 
yo‘nalishga keng urg‘u berildi.

Ular quyidagilar:
 milliy parlamentarizm va davlat 

vakillik hokimiyati tizimining huquqiy 
asoslarini kuchaytirish;
  r ivo j langan demokrat ik 

mamlakatlar amaliyotiga tayangan 

o‘rtasidagi parlamentlararo 
aloqalarni kengaytirish va uni 
yangi mazmun bilan boyitish, 
norma ijodkorligi sohasida 
tajriba almashish masalalari 
muhokama qilindi. 

O‘z navbatida, Y. Koshanov 
ikki  tomonlama aloqalarni 
rivojlantirishda muhim omil 
b o ‘ l g a n  p a r l a m e n t l a r a r o 
hamkorlikni yanada kengaytirish 
v a  m u s t a h k a m l a s h ,  s h u 

yo‘nal ishdagi muloqotlarni 
ko‘paytirish har tomonlama 
foydali ekanini qayd etdi.

Konstruktiv va o‘zaro ishonch 
ruhida o‘tgan uchrashuvda 
tomonlar  par lament lararo 
hamkorlikni yanada rivojlantirish 
va mustahkamlashga kelishib 
oldilar.

Shuningdek, O‘zbekiston 
Respubl ikas i  Ol iy  Maj l i s i 
Q o n u n c h i l i k  p a l a t a s i  v a 

Qozog‘ is ton Respubl ikas i 
Parlamenti Majlisi o‘rtasidagi 
Parlamentlararo hamkorl ik 
kengashining Nizomi imzolandi.

U c h r a s h u v d a n  s o ‘ n g 
O‘zbekiston Respublikasi Oliy 
Majlisi Qonunchilik palatasi 
hamda Qozog‘iston Respublikasi 
Parlamenti Majlisi o‘rtasidagi 
Parlamentlararo hamkorl ik 
kengashining birinchi yig‘ilishi 
ham bo‘lib o‘tdi.

Unda  mamlaka t l a r im i z 
o‘rtasidagi savdo-iqtisodiy, 
invest i ts iyav iy  sher ik l ikn i 
yanada rivojlantirish, transport-
kommunikatsiya, madaniy-
gumanitar, ekologiya, energetika 
hamda suv resurslari va boshqa 
sohalardagi aloqalar ko‘lamini 
tobora kengayt i r ib  bor ish 
lozimligi qayd etilib, mazkur 
yo‘nalishda ustuvor vazifalar 
belgilab olindi.

Sarim AYDOS, 
Qozog‘iston Respublikasi
Parlamenti Majlisi deputati: 
— Mamlakatlar imiz rahbarlar ining 

doimiy tarzda amalga oshirilayotgan o‘zaro 
tashriflari, samimiy uchrashuv va muloqotlari 
xalqlarimizning do‘stona munosabatlariga 
yangicha ruh bag‘ishlab kelmoqda. Ayniqsa, 
strategik sheriklik yuqori bosqichga ko‘tarilib, 
barcha sohadagi hamkorlik, jumladan, 
pa r lament la ra ro  a loqa la r  ba rqaro r 
rivojlanayotganini alohida e’tirof etish joiz. 

O‘tgan yili Parlamentlararo hamkorlik 
kengashini tashkil qilish to‘g‘risida bitim 
imzolangani ikki davlat parlamentlari o‘rtasida 
o‘zaro aloqalarni kengaytirish, uni yangi 
mazmun bilan boyitish, norma ijodkorligi 
sohasida tajr iba almashishda muhim 
ahamiyatga ega bo‘ldi. Chunki bu yangi 
format bo‘lib, ikki mamlakat rahbarlarining 
kelishuvlariga muvofiq yo‘lga qo‘yilgan. O‘z 
navbatida, biz, parlament a’zolari Prezidentlar 
tomonidan berilgan vazifalarning ijrosi 
qay darajada amalga oshirilayotganini 
parlament orqali nazorat qilib boramiz. Bu esa 
xalqlarimizning ijtimoiy muhofazasini yanada 

yaxshilash, turmush sharoitini yuksaltirishga 
xizmat qiladi. 

Bugun Parlament lararo hamkorl ik 
k e n g a s h i n i n g  N i z o m i  i m z o l a n d i . 
Kengashning birinchi yig‘ i l ishida esa 
madaniy-gumanitar, ekologiya, energetika, 
transport-kommunikatsiya, investitsiyaviy 
sheriklikni yanada rivojlantirishga oid bir 
qator masalalar yuzasidan fikr almashdik. 
Kelgusida bu boradagi ishlarimizni qo‘mitalar, 
fraksiyalararo ko‘rib chiqish va hamkorlik 
qilishni rejalashtiryapmiz. 

Oydin ABDULLAYEVA, 
Oliy Majlis Qonunchilik
palatasi deputati:
— Parlamentlararo hamkorlik kengashining 

birinchi yig‘ilishida o‘zaro aloqalarning ustuvor 
yo‘nalishlari bo‘yicha ko‘p qirrali va uzoq 
muddatli sheriklik, shuningdek, an’anaviy 
qardosh mamlakatlarning o‘zaro milliy 
manfaatlariga javob beradigan madaniy-
gumanitar, i lmiy-ma’r i f iy sohalardagi 
qonunchilik bazasini takomillashtirish 
yuzasidan bir qator loyihalar belgilab olindi.

Qayd etish joiz, keyingi yillarda ta’lim 

sohasida aloqalarni rivojlantirishga katta 
e’tibor qaratilayotgani quvonarli, albatta. 
Xususan, O‘zbekiston va Qozog‘iston oliy 
o‘quv yurtlari o‘rtasida hamkorlik bo‘yicha 
qator shartnoma va memorandumlar 
imzolangan. Buning natijasida O‘zbekistonda 
har yili ushbu mamlakatning 40 ga yaqin oliy 
o‘quv yurtlarining ko‘rgazma va yarmarkalari 
— “Qozog‘iston ta’lim kunlari” o‘tkazilmoqda. 
Bugungi kunda mamlakatimizning 6 ta oliy 
o‘quv yurtida ta’lim shakli qozoq tilida olib 
boriladigan yurtimiz maktablari uchun kadrlar 
tayyorlanmoqda.

Turizm sohasida ham salmoqli ishlar 
amalga oshirilmoqda. Yig‘ilishda ikki davlat 
o‘rtasida turizm sohasida hamkorlikni 
rivojlantirish va o‘zaro sayyohlik oqimini 
ko‘paytirishga qaratilgan “yo‘l xaritalari”ni 
yaratish zarurligi qayd etildi. 

Leyli SEYTOVA, 
Oliy Majlis Qonunchilik
palatasi deputati: 
— So‘nggi 20 yil ichida dunyo qanchalik 

o‘zgarganini, buning jamiyatdagi me’yorlar 
va qadriyatlarga ta’sirini barchamiz ko‘rib 

turibmiz. Bunday sharoitda ekologik inqirozni 
bartaraf etish va bu boradagi muammolarni 
izchil hal qilish uchun, eng avvalo, mutlaqo 
yangi va yaxlit huquqiy dunyoqarash zarur. 

Shu bilan birga, atrof-muhitni muhofaza 
qilish, undan foydalanishni boshqarishda 
mas’uliyatli va chuqur yondashuv har 
qachongidan ham muhimroqdir. O‘zbekistonda 
Qozog‘iston bilan hamkorlikda energetika, gaz 
va neft tranziti, gidroenergetika inshootlarini 
qurish, eng ilg‘or suv tejovchi texnologiyalarni 
joriy etish bo‘yicha loyihalar ro‘yobga 
chiqarilmoqda, Orolbo‘yida birgalikda ekologik 
tadbirlar amalga oshirilmoqda.   

E’tiborlisi, O‘zbekiston va Qozog‘iston 
irrigatsiya, gidroenergetika va ekologiya 
bo‘yicha mutanosiblikni ta’minlashni izchil 
targ‘ib qilib kelmoqda.

Qonunchil ik palatasida o‘tkazilgan 
m a m l a k a t l a r i m i z  p a r l a m e n t l a r i 
a’zolarining uchrashuvi aloqalarni yanada 
mustahkamlash, shu jumladan, ikki tomonlama 
munosabatlarning barcha yo‘nalishi bo‘yicha 
takliflar ishlab chiqishga xizmat qiladi.

“Xalq so‘zi”.

asosiy maqsadlardan biri ekanligi 
belgilangan.

Tan ol ish kerak, raqamli 
iqtisodiyotni shakllantirish zarur 
infratuzilma, mablag‘ va mehnat 
resurslarini talab etadi. Statistik 
ma’lumotlarga ko‘ra, oxirgi yetti yilda 
raqamli infratuzilmani rivojlantirish 
uchun 1,3 mlrd. AQSH dollari jalb 
etilib, shundan 54 foizi to‘g‘ridan-
to‘g‘ri chet el investitsiyalari ulushiga 
to‘g‘ri keldi.

Raqamli infratuzilmani jadal 
rivojlantirish, shahar va qishloq 
hududlari o‘rtasidagi “raqamli 
tafovut”ni bartaraf etish hamda 
taqdim qilinayotgan xizmatlar 
sifatini oshirish mamlakatda 
telekommunikatsiya infratuzilmasini 
rivojlantirishga jiddiy e’tibor 

qarat ish zarurat in i  yuzaga 
keltiradi. Bu jarayonda optik tolali, 
radiorelealoqa liniyalarini hamda 
ma’lumotlarni saqlash va qayta 
ishlash markazlarini qurish, mobil 
aloqa hamda boshqa zamonaviy 
texnologiyalardan foydalanishni 
davom ettirish borasida salmoqli 
ishlar amalga oshirildi.

Jumladan, optik tolali aloqa 
l in iya lar i  uzunl ig i  20 ming 
kilometrdan 170 ming kilometrga 
yetib, 8,5 barobarga oshdi. 
Internet tarmog‘iga ulanishning 
umumiy o‘tkazuvchanlik qobiliyati 
58 barobarga oshirilib, uning 
tezligi 55 Gb/s dan 3 200 GB/s 
ga yetkazildi.

Eng muhimi, internet narxini 
tushirishga erishildi. Xalqaro 
internetga ulanish narxi operator 
va provayderlar uchun qariyb 33 
barobarga arzonlashdi. Natijada 
1 Mbi t /s  uchun in ternetga 
ulanish narxi 30 ming so‘mgacha 
pasaytirildi. O‘z navbatida, so‘nggi 

7 yil mobaynida mobil internet 
narxi qariyb 9 barobar arzonlashdi. 
Bun ing nat i jas ida  in ternet 
abonentlari soni 2016-yilda 22 
millionni tashkil qilgan bo‘lsa, 
2022-yil yakuni holatiga 31,1 
milliontani tashkil etgan.

So‘nggi uch yarim yilda 31,4 
mingta qo‘shimcha tayanch 
stansiya o‘rnati l ib, ularning 
umumiy soni 57,4 mingtaga 
yetkazildi, respublika bo‘yicha 
mobil aloqa qamrovi darajasi 99 
foizga, keng polosali mobil internet 
qamrovi 98 foizga yetkazildi.

2022-yil yakuni bo‘yicha raqamli 

iqtisodiyot sohasining mamlakat 
yalpi ichki mahsulotidagi ulushi 
2,77 foizga yetkazildi. Bunda, AKT 
yo‘nalishida ko‘rsatilgan xizmatlar 
hajmi esa 3,6 barobarga oshib, 
22,9 trln. so‘mni tashkil etdi. 

Mamlakatimiz erishgan yutuqlar 
xalqaro hamjamiyat tomonidan 
e’tirof etilayotir, jumladan, oxirgi 
ikki yilda Global innovatsion 
indeks reytingida AKT xizmatlari 
eksporti ko‘rsatkichi bo‘yicha 42 
pog‘onaga oshdi (129-o‘rindan 
87-o‘ringa ko‘tarildi). Yetti yil ichida 
mobil internet narxi reytingida 
68-o‘rindan 15-o‘ringa ko‘tarildi.

1

So‘z — ishtirokchilarga

Inson hayoti va faoliyatining barcha sohasiga axborot 
texnologiyalari chuqur kirib borgan zamonda yashayapmiz. 
Raqamli texnologiyalar nafaqat mahsulot va xizmatlar sifatini 
oshiradi, balki ortiqcha xarajatlarni ham kamaytiradi. Ayni chog‘da 
rivojlanishga to‘sqinlik qilayotgan og‘ir illat — korrupsiya balosini 
yo‘qotishda ham muhim ahamiyat kasb etadi.

Fikr

Xulosa o‘rnida aytganda, raqamli iqtisodiyotni rivojlantirishdan 
ko‘zlangan maqsad — xalq farovonligini oshirish, har bir fuqaroga 
uydan chiqmagan holda davlat xizmatlarini olish, tovarlar xarid 
qilish va kommunal to‘lovlarni onlayn tarzda to‘lash imkoniyatini 
yaratish. Bu sohaga qaratilayotgan e’tibor natijasida esa inson 
omili va ortiqcha qog‘ozbozlik kamayadi hamda jarayonlarni 
avtomatlashtirish orqali shaffoflikka erishiladi.

Bekmirza ESHMIRZAYEV,
Oliy Majlis Qonunchilik palatasi deputati.

(Davomi. Boshlanishi 1-betda).

Nafaqat viloyat markazi, balki 
olis qishloqlar ham mutlaqo 
zamonaviy qiyofa kasb etdi. 
Odamlarni yi l lar davomida 
o‘ylantirib kelgan yo‘l, ichimlik 
suvi, elektr energiyasi bilan bog‘liq 
masalalar yechim topdi. Ijobiy 
o‘zgarishlar tufayli tadbirkorlik 
keng  r i vo j lanyap t i ,  yang i 
korxonalar qad rostlab, ming-
minglab ish o‘rinlari yaratilayotir.

Prezidentimiz Shavkat Mirziyoyev 
hududlar rivoji, aholi turmushi bilan 
tanishish, odamlar hayotidagi 
o‘zgarishlarni ko‘rish, navbatdagi 
rejalarni belgilash hamda xalq bilan 
muloqot qilish maqsadida shu yil 
24-25-oktyabr kunlari Qashqadaryo 
viloyatida bo‘ldi. 

Bu tashrif  voha ahlining 
kuchiga-kuch, g‘ayratiga-g‘ayrat 
qo‘shib, ularni yangi marralar sari 
ruhlantirgani, faollikka chorlagani 
rost. Boisi davlatimiz rahbari xalq 
bilan muloqot qilish asnosida 
viloyatni ijtimoiy-iqtisodiy jihatdan 
ravnaq toptirish bo‘yicha muhim 
vazifalarni belgilab berdi.

Xususan, Qarshi shahrida 
o‘tkazilgan yig‘ilishda asosiy e’tibor 
sanoat, turizm, qishloq xo‘jaligi 
va tadbirkorlikni rivojlantirishga 
qaratildi.

V i l o y a t d a  y i l n i n g  t o ‘ r t 
mavsumida ham turistlarni jalb 
qilish salohiyati bor. Davlatimiz 
r ah ba r i  ushbu  masa laga 
to‘xtalar ekan, qulay infratuzilma 
yaratib, turistlarni ko‘paytirish 
yo‘llarini ko‘rsatib o‘tdi. Xususan, 
germaniyalik hamkorlar bilan 
Shahrisabz tumanidagi 3 ta 
turizm mahallasi master-rejasi 
tayyorlangan. Bunda 450 mln. 
dollar qo‘shimcha investitsiya va 
yiliga 1 mln. sayyoh jalb etadigan 
infratuzilma yaratiladi. 

A r x i t e k t u r a  y e c h i m l a r i 
qo‘llangani uchun tadbirkorlarda 
sohaga ishtiyoq kuchaydi. Buning 

O‘tgan yillar davomida o‘nlab davlatlar 
umumiy maqsad yo‘lida birlashdi, “Bir 
makon, bir yo‘l” tashabbusi doirasida ulkan 
taraqqiyot yo‘li bosib o‘tildi. “Bir makon, bir 
yo‘l”ning geografik qamrovi Yevroosiyodan 
Afrika va Lotin Amerikasigacha bo‘lgan 
makonni o‘z ichiga oladi. 150 dan ziyod 
mamlakatlar hamda 30 ta xalqaro tashkilot 
“Bir makon, bir yo‘l” doirasida hamkorlik 
to‘g‘risidagi hujjatlarni imzolashgan. 

“Bir makon, bir yo‘l” tashabbusi ham 
amaliy loyihalar, ham institutsional 
tuz i lmalar  b i lan boyib bormoqda. 
Qo‘shma maslahatlashuvlar, birgalikda 
olib borilayotgan qurilishlar, aholining 
farovonligi hamda barqaror o‘sish, ochiq, 
“yashil” va halol rivojlanishni mo‘ljallagan 
holda yuksak marralarni egallab borish 
prinsipga aylandi. Loyiha doirasida 
rivojlanayotgan davlatlarda uch mingta 
loyiha ishga tushirilgani, mazkur loyihalarga 
deyarli 1 trln. dollar sarmoya kiritilgani 
e’tiborga molik.

Ta’kidlash kerakki, o‘n yil ichida temir 
yo‘llar, avtoyo‘llar, havo va dengiz portlari, 
quvurlar tayanchi bo‘lgan transport 
hamda axborot yo‘laklaridan iborat o‘zaro 
bog‘liqlikning global tarmog‘ini yaratishga 
muvaffaq bo‘l indi. Zamonaviy havo 
va dengiz portlari, ko‘p tarmoqli aloqa 
yo‘llari, jadal o‘sayotgan savdo-iqtisodiy 
hamda industrial parklar yangi iqtisodiy 
yo‘laklarni qurish uchun qulay shart-
sharoitlarni yaratdi, o‘sishning qo‘shimcha 
drayverlariga kuch berdi. 

Tur l i - tuman madaniy-gumani tar 
tadbirlar, xususan, madaniyat yillari, san’at 
festivallari, yarmarka va ko‘rgazmalar, 
noyob loyihalar, aql markazlari, OAV, 
yosh la r  o ‘ r t as idag i  a loqa la rn ing 
chuqurlashuvi “Makon va yo‘l” hamkorligi 
solnomasida katta sahifalarni ochdi. Har 
qanday masalalarni birgalikda muhokama 
qilish, sheriklikdagi bunyodkorlik va 
umumfoydalanish tamoyillariga asoslanishi 
ushbu tashabbusning hayot iy l igini 
ta’minladi. Mazkur ilg‘or tashabbusdan 
birg ina Xi toy emas, balk i  u b i lan 
munosabatlarga kirishgan har bir mamlakat 
foyda ko‘rmoqda.

Aytish mumkinki, sarmoyaviy sheriklik 

— bu do‘stlik, ishonch, umid ramzidir. 
Qolaversa, bugun o‘zaro manfaatl i 
hamkor l i ks i z  ka t ta  maqsad la rga 
erishish va ulkan vazifalarni uddalash 
imkonsiz. Hayot qonuni shundan iboratki, 
boshqalarga yordam bersang, o‘zingga 
ham yordam qilgan bo‘lasan. Axir, Ipak 
yo‘lining tashabbusi tarixda o‘z o‘rnini 
yaxshi niyatlar bilan, karvonlar, savdo 
kemalari va do‘stlik bilan egallagan. “Bir 
makon va bir yo‘l” tashabbusining yana 
bir ahamiyati shundaki, unda bloklar va 
g‘oyaviy qarama-qarshilik hamda siyosiy 
o‘yinlarga, bir tomonlama sanksiyalarga 
yo‘l yo‘q, umumiy taraqqiyot va mushtarak 
manfaat ko‘rish maqsadidagi tamoyillar 
ustuvor.

Misollarga murojaat qiladigan bo‘lsak, 
“Bir makon, bir yo‘l” doirasidagi loyihalarni 
qo‘llab-quvvatlash maqsadida Xitoy 
Eksimbanki va Taraqqiyot banki 350 
mlrd. yuan miqdorida kredit liniyalarini 
ochayotgan bo‘lsa, “Ipak yo‘li” fondi 
moliyasi 80 mlrd. yuangacha oshirilmoqda. 
“Bir makon, bir yo‘l” uchinchi xalqaro forumi 
doirasida o‘tkazilgan Bosh ijrochi direktorlar 
konferensiyasida 972 mlrd. AQSH dollariga 
teng shartnomalar imzolandi. 

Xitoyning strategik sherigi sifatida 
O‘zbekiston birinchilardan bo‘lib “Bir makon, 
bir yo‘l” tashabbusini qo‘llab-quvvatlagan. 
O‘zbekiston mazkur tashabbusning asosiy 
maqsad va vazifalarini yanada ilgari 
surishning qat’iy tarafdori.

Ta’kidlash kerakki, keyingi yillarda 
XXRning mamlakatimizga investitsiyalari 
hajmi besh barobar, qo‘shma korxonalari 
soni uch barobar ko‘paydi. Joriy yil 
boshidan beri o‘zaro savdo hajmi 36 
foizga oshdi. Yil yakunigacha ushbu 
ko‘rsatkich 10 mlrd. dollardan ortishi 
kutilmoqda. O‘zbekiston va Xitoy o‘zaro 
tovar ayirboshlash hajmini yaqin besh 
yilda 20 mlrd. dollarga yetkazishni niyat 
qilgan. Xitoy kompaniyalari va moliyaviy 
institutlari, O‘zbekistonda texnologiya, 
muqobil energetika, kimyo, mashinasozlik, 
metallurgiya, elektrotexnika, infratuzilma 
va boshqa yo‘nalishlarda yirik investitsiya 
loyihalarini amalga oshirmoqda. 

Davlatimiz rahbari “Bir makon, bir yo‘l” 
uchinchi xalqaro forumida ishtirok etdi va 
nutq so‘zladi. Nutqda ta’kidlanganidek, 
jahondagi yetakchi davlatlar o‘rtasidagi 

o‘zaro ishonch inqirozi tufayli vujudga 
kelgan hozirgi geosiyosiy beqarorlik 
sharoitida ushbu dasturning o‘rni va 
ahamiyati beqiyos. Ikki mamlakatning 
hamkor l ig i  haqida so‘z ketganda, 
iqlim masalalari doimiy e’tiborda bo‘lib 
kelayotganligini ta’kidlash o‘rinli. Chunki 
O‘zbekiston va butun Markaziy Osiyo 
jahondagi iqlim o‘zgarishi oqibatlaridan 
eng ko‘p zarar ko‘rayotgan mintaqalardan 
biridir. 

Xitoy esa O‘zbekiston va Markaziy 
Osiyoda xavfsizlik, barqarorlik va taraqqiyot 
bo‘lishini istaydi. Shu nuqtayi nazardan, 
mintaqamizdagi hech bir muammoga 
rasmiy Pekin befarq emas. Olaylik, 
Xitoyning “Yashil Ipak yo‘li” tashabbusi 
iqlimni yaxshilashga qaratilgan. Bu 
tashabbus mohiyat e’tibori bilan umumiy 
“yashil” kelajak kun tartibini shakllantiradi. 

Ushbu g‘oya XXR Raisi Si Szinpin 
tomonidan ilk bor 2016-yilda aynan bizning 
mamlakatimizda e’lon qilingan edi. Hozirgi 
vaqtda mintaqamiz mamlakatlari global 
isish, ekologik muvozanat buzilishining 
anomal ob-havo sharoitlari, tez-tez 
yuz berayotgan qurg‘oqchilik va chang 
bo‘ronlari, yerlarning shiddat bi lan 
degradatsiyaga uchrashi va cho‘llanishi, 
bioxilmaxillikning yo‘qolishi kabi jiddiy 
tahdidlardan aziyat chekayotgani ham 
ayni haqiqat. 

Hatto Markaziy Osiyoda o‘rtacha havo 
haroratining oshib borishi dunyodagi 
umumiy ko‘rsatkichlardan ikki marta 
yuqor i .  Prezident imiz o ‘z  nutq ida 
aytib o‘tganidek, 2024-yil Markaziy 
Osiyoda “yashil” taraqqiyot sohasidagi 
maqsadlarga erishish yo‘lida fikr almashish 
va sa’y-harakatlarni birlashtirish uchun 
Samarqand xalqaro iqlim forumini o‘tkazish 
rejalashtirilgan. Bunda, albatta, Xitoy kabi 
strategik sheriklarimizning ishtiroki va 
dastagi muhim ahamiyat kasb etadi. 

Shuningdek, O‘zbekiston “Yashil Ipak 
yo‘li” tashabbusi doirasida keng ko‘lamli 
xalqaro hamkorlikni rivojlantirishdan 
manfaatdor. Ana shu maqsadlardan kelib 
chiqib, davlatimiz rahbari juda dolzarb 
va asosli takliflarni ilgari surdi. Eng 
avvalo, “Markaziy Osiyoning “yashil” kun 

tartibi” va “Yashil Ipak yo‘li” konseptual 
tashabbuslarini o‘zaro bog‘liq holda amalga 
oshirish taklif etildi. 

Bunda iqtisodiyot tarmoqlarini “yashil” 
taraqqiyot talablari asosida transformatsiya 
qil ish va raqamlashtirish, transport 
va energetika tarmoqlarida barqaror 
infratuzilmani yaratish, “yashil” sanoat 
quvvatlarini ishga tushirish, kambag‘allikni 
qisqartirish va “aqlli” qishloq xo‘jaligini 
rivojlantirish talab etiladi. “Yashil” ishlab 
chiqarish zanjirlari va innovatsiyalarni 
rivojlantirish sohasida amaliy hamkorlikni 
kengaytirish ham muhim. Bu borada Xitoy 
kompaniyalari tajribasi katta.

Prezidentimiz Xitoyning yetakchi 
kompaniyalari bilan birgalikda va boshqa 
xorijiy hamkorlarni jalb etgan holda, 
“yashil” texnologiyalarni keng joriy qilish 
asosida sanoat sohasida va muhim ijtimoiy 
ahamiyatga ega bo‘lgan dasturlarni amalga 

oshirish uchun Orolbo‘yi mintaqasida 
Maxsus namunali texnologik park tashkil 
etilishini bildirdi. 

Demak, Xitoyning “Makon va yo‘l” 
dastur ining “yashi l ”  invest i ts iyalar 
tamoyillari borasidagi tashabbusi biz uchun 
ham foydali. Qolaversa, davlatimiz rahbari 
O‘zbekistonda “Yashil moliyalashtirish” 
jamg‘armasini ta’sis etishni taklif qildi. 
Uning ahamiyati shundaki, jamg‘arma 
kam uglerodli iqtisodiyot va “toza” 
texnologiyalarni rivojlantirish, shuningdek, 
mintaqa mamlakatlarida yuqori ekologik 
standartlarni joriy etish uchun moliyaviy 
resurslarni safarbar qilishning ta’sirchan 
vositasiga aylanadi.

“Makon va yo‘l” dasturida ishtirok 
e tayotgan mamlakat larn i  “yash i l ” 
mahsulotlar, ayniqsa, qishloq xo‘jaligi 
mahsulotlarining o‘zaro savdosidagi 
cheklov va to‘siqlarni kamaytirish, “yashil” 
energiyaga o‘tish bo‘yicha muloqotni 
faollashtirish va tashabbusga qo‘shilgan 
mamlakatlar vazirlarining muntazam 
uchrashuvlarini o‘tkazish, Orolbo‘yi xalqaro 

innovatsiyalar markazi negizida “yashil” 
bilim va yechimlarni transfer qilish bo‘yicha 
ilmiy-axborot platformasini ishga tushirish, 
Markaziy Osiyo atrof-muhit va iqlim 
o‘zgarishini o‘rganish universiteti negizida 
“yashil” taraqqiyot va ekologiya sohasida 
mutaxassislar tayyorlash va akademik 
almashuvni rivojlantirish bo‘yicha qo‘shma 
dastur ishlab chiqish takliflari ham xalqaro 
hamjamiyat e’tirofiga sazovor bo‘lmoqda.

Chunki iqlim muammosi bir davlatning 
“boshog‘rig‘i” emas. Bu butun insoniyatga 
daxldor masala. Shu o‘rinda Prezidentimiz 
ta’kidlagan yana bir muhim jihatga 
to‘xtalsak. Ya’ni jamiyatda tabiiy resurslar 
va atrof-muhitga nisbatan ehtiyotkorlik 
bilan munosabatda bo‘lish bo‘yicha 
an’anaviy qadriyatlarni, madaniyatni qaror 
toptirmasdan turib, “yashil” taraqqiyotni 
ta’minlab bo‘lmaydi. Tabiatga nisbatan 
bepisandlik, adolatsizlik, e’tiborsizlik 

bugungi og‘ir ekologik ahvolga olib keldi. 
“Bir makon, bir yo‘l” tashabbusi doirasida 
“yashil” madaniyatni rivojlantirish bo‘yicha 
Global dasturni ishga tushirish va unda 
etno-ekologik festivallar, forumlar, taniqli 
jamoat arboblari, fan, biznes va madaniyat 
namoyandalari ishtirokida taqdimotlar va 
tadbirlarni o‘tkazishni nazarda tutish taklif 
etilgani ham bejiz emas. Negaki, ekologik 
madaniyatni targ‘ibotsiz shakllantirib 
bo‘lmaydi. 

“Bir makon, bir yo‘l” uchinchi xalqaro 
forumi mamlakatlar o‘rtasidagi aloqalarni 
yanada mustahkamlab, misli ko‘rilmagan 
yuksalish va farovonlik davrini boshlab 
beradi. O‘zbekiston rahbarining ushbu 
forumda ishtiroki esa mamlakatimiz xalqaro 
hamkorlikka katta ahamiyat berayotgani va 

global iqtisodiy muloqotga salmoqli hissa 
qo‘shish niyatida ekanligidan dalolatdir. 
Bunda ilgari surilgan tashabbuslar, Xitoy — 
Markaziy Osiyo va G‘arbiy Osiyo o‘rtasida 
iqtisodiy yo‘lakni rivojlantirish, “yashil” 
iqtisodiyotga e’tibor va inson kapitalini 
rivojlantirish jamiyat taraqqiyoti uchun 
nihoyatda muhim.

O‘zbekistonning global erkin savdo 
rejimini qo‘llab-quvvatlash, transport va 
logistika yo‘laklarini modernizatsiya qilish 
hamda savdo aloqalarini optimallashtirishga 
da’vati Buyuk Ipak yo‘li bo‘ylab Markaziy 
Osiyo, Janubiy Osiyo va Yevropa 
mamlakatlari o‘rtasida transport, savdo, 
energetika yo‘lagini takomillashtirish yo‘lida 
beqiyos rol o‘ynashi, shubhasiz.

Bugungi kunda Buyuk Ipak yo‘l i 
mamlakatlaridan biri  — Xitoy Xalq 
Respublikasi bilan O‘zbekiston o‘rtasidagi 
aloqalar izchil rivojlanib bormoqda. 
O‘zbekiston Prezidentining 17-18-oktabr 
kunlari Xitoyga tashrif i  doirasidagi 
XXR Raisi Si Szinpin bilan uchrashuvi 
chog‘ida erishilgan kelishuvlar izchil 
bajarilayotgani, ko‘p qirrali munosabatlarni 
yanada chuqurlashtirishga qaratilgan 
asosiy masalalar borasida tomonlar 
bir-birini qo‘llab-quvvatlayotgani alohida 
mamnuniyat bilan ta’kidlandi.

Jumladan, ta’lim, fan va madaniyat 
sohalaridagi hamkorlik ham o‘z samarasini 
berayotir.  Xitoy rahbari tomonidan 
O‘zbekistonda, ayniqsa, yoshlar orasida 
xitoy tilini o‘rganishga qiziqish ortib 
borayotgani quvonch bilan qayd etildi.

O‘rni kelganda aytish joiz, O‘zbekiston 
davlat jahon tillari universitetida o‘tgan asrning 
90-yillaridan buyon xitoy tili o‘qitilib kelinadi. 
Hozirgi kunda 800 ga yaqin talabalar xitoy tilini 
asosiy va ikkinchi til sifatida o‘rganmoqda. 
Ularga 13 nafar mahalliy va 12 nafar xitoylik 
mutaxassislar dars berayotir. Talabalarning 
til malakasini oshirish, madaniyat va urf-
odatlar bilan yaqindan tanishishini ta’minlash 
maqsadida Xitoy hukumati hamda hamkor 
oliygohlar granti asosida 52 nafar talabamiz 
bir yil muddatga ushbu mamlakatga yuborildi. 
O‘z navbatida, 40 nafar xitoylik talaba 
magistratura mutaxassisligi va bakalavriat 
ta’lim yo‘nalishi bo‘yicha O‘zDJTUda tahsil 
olmoqda. 

Bundan tashqari, O‘zbekiston davlat 
jahon tillari universiteti Pekin chet tillar 
universiteti, Changchun milliy universiteti, 
Konfutsiy instituti, Sharqiy Liaodong 
universiteti, Lanjou universiteti, Shanxay 
chet tillar universiteti, Nankin politexnika 
universiteti bilan hamkorlikni yo‘lga 
qo‘ygan.

UMUMIY YUKSALISH ISTIQBOLLARINI 
BELGILAB BERGAN HAYOTIY TASHABBUSLAR

Qadimiy Ipak yo‘li asrlar mobaynida tinchlik va hamkorlik, ochiqlik va 
inklyuzivlik, bir-birini o‘rganish va o‘zaro hamkorlik makoni bo‘lib, xalqlar 
farovonligiga xizmat qilib keldi. Bu yo‘l butun insoniyat tamaddunining bebaho 
boyligiga aylangani bilan ahamiyatlidir. 

O‘n yil muqaddam Xitoy Xalq Respublikasi Raisi Si Szinpin ilgari surgan 
“Bir makon, bir yo‘l” tashabbusi ham Buyuk Ipak yo‘lining ahamiyatini, qadrini 
oshirishga qaratilgan bo‘lib, davlatlar o‘rtasida siyosiy muloqotni faollashtirish, 
kommunikatsiyalarni tutashtirishga ko‘maklashish, savdo aloqalarini 
liberallashtirish, kapitalning harakatini ta’minlash, odamlarni yaqinlashtirishga 
xizmat qilayotganini ta’kidlash joiz.

Mulohaza

Ta’kidlash kerakki, keyingi yillarda XXRning 
mamlakatimizga investitsiyalari hajmi besh 
barobar, qo‘shma korxonalari soni uch barobar 
ko‘paydi. Joriy yil boshidan beri o‘zaro savdo 
hajmi 36 foizga oshdi. Yil yakunigacha ushbu 
ko‘rsatkich 10 mlrd. dollardan ortishi kutilmoqda. 
O‘zbekiston va Xitoy o‘zaro tovar ayirboshlash 
hajmini yaqin besh yilda 20 mlrd. dollarga 
yetkazishni niyat qilgan.

Umuman olganda, O‘zbekiston — Xitoy keng ko‘lamli hamkorligini yanada 
rivojlantirishga intilish har ikki tomonning ustuvor maqsadi. Asosiysi, ezgu maqsadlarni 
ro‘yobga chiqarish xohish-istagi aniq sa’y-harakatlar, amaliy chora-tadbirlarda namoyon 
bo‘layotir. 

Ilhomjon TO‘XTASINOV,
O‘zbekiston davlat jahon tillari universiteti rektori.

Akmal NURIDDINOV,
O‘zbekiston Badiiy akademiyasi 

raisi, O‘zbekiston xalq rassomi:
— Biyennale ishtirokchilar ko‘lami 

kengligi, ko‘tarinki ruhi, shukuhi bilan 
tom ma’noda san’at va madaniyat 
bayramiga aylandi. Ayni paytda 
ushbu anjuman yangilanayotgan 
O‘zbekistonda ayni sohada yuqori 
o ‘s ish kuzat i layotganin i ,  yosh 
iqtidorlar kamolga yetayotganini, 
xalqimizning badiiy didi va saviyasi 
yuksalib borayotganini yana bir bor 
isbotladi.

Qayd etish joizki, keyingi yillarda 
barcha sohada kechayotgan islohotlar 
jarayoni tasviriy va amaliy san’at 
r ivoj iga ham katta turtki berdi. 
Xususan, 2017-yildan boshlab xalqaro 
amaliy san’at biyennalesini o‘tkazish 
yo‘lga qo‘yildi. Ushbu tadbir sabab 
ko‘plab iste’dodlarni kashf etdik, ularni 
akademiyamizga a’zo qildik. San’at 
anjumani zamonaviy amaliy san’at 
asarlarini namoyish etish, bu borada 
xalqaro tajriba almashinuvini yo‘lga 
qo‘yishda katta imkoniyatlar yaratdi. 
Yangi O‘zbekistonda xalq amaliy 
san’ati sohasiga ko‘rsatilayotgan 
e’tiborni xalqaro miqyosda keng 
targ‘ib qilishda, turli mamlakatlarning 
soha vakillari, usta-hunarmandlarining 
o‘zaro muloqot o‘rnatishida ahamiyati 
katta bo‘ldi.

Yoshiko SAITO,
amaliy san’at ustasi (Yaponiya): 
— Toshkent xalqaro amaliy san’at 

biyennalesi darajasi yildan-yilga 
ortib bormoqda. Biyennale doirasida 

Yaponiyaning badiiy sirlashga oid 
san’ati aks etgan asarlarimni taqdim 
qildim. Mendan tashqari ham boshqa 
yapon ustalari o‘z ijod namunalari bilan 
qatnashdi.

Buyuk Ipak yo‘lida joylashgan 
O‘zbekiston madaniyati o‘z vaqtida 
Yaponiya tamadduniga ham katta ta’sir 
qilgan. Men havola etgan asarlarda bu 
jarayon yaqqol aksini topgan.

Menga o‘zbeklarning yog‘och 
o‘ymakorligi namunalari juda yoqdi. 
Sababi, yog‘ochga shu qadar nozik 
naqshlarni o‘yib chiqish yuksak 
mahorat, qunt talab etadi. O‘zbek 
ustalarining ishlarida ham an’anaviylik, 
ham zamonaviylik uyg‘unlashgani 
e’tiborimni tortdi. 

Lorenzo ALTAMORE,
amaliy san’at ustasi (Italiya):
— Biyennalega qo‘yilgan ijodiy 

ishim sayyoh Marko Polo va Buyuk 
Ipak yo‘liga bag‘ishlangan. Unda 
Marko Polo faoliyatiga doir chizgilar 
hamda Samarqandni aks ettirganman. 
Asosan, shisha, rezina hamda turli 
bo‘yoqlardan foydalanganman. 

Jozibali o‘lkangiz menda ulkan 
taassurot qoldirdi. O‘zim O‘zbekiston 
va Italiya o‘rtasida san’at, madaniyat 
aloqalarini o‘z loyihalarim bilan yanada 
rivojlantirishni maqsad qilganman. 
Ijodkorlarga ilhom zavqini bag‘ishlagan 
ushbu biyennale haqiqiy bayramona 
ruhda o‘tdi. 

Altinjamal BAYLIYEVA,
amaliy san’at ustasi 
(Turkmaniston):
— Turkmanistonda qoyalarga 

a jdod la r im iz  tomon idan  o ‘y ib 
chizilgan turli hayvonlar, odamlarning 

tavsirlari juda qadimiy bo‘lib, men 
yoshligimdan ularga qiziqaman. 
Mazku r  san ’a t  b i yenna les ida 
o‘zimning “Petrogliflar sirlari” asarim 
uchun hakamlar hay’ati tomonidan 
birinchi o‘ringa munosib ko‘rildim. 
Bundan juda xursandman.

Toshkentda ilgari ham bo‘lganman, 
bu safar uni butunlay tanimay qoldim. 
Osmono‘par binolar, yashil bog‘lar 
meni hayratga soldi. Eng muhimi, 
o‘zbek xalqi samimiyati bilan ajralib 
turadi. Bunday mahobatli san’at 
bayrami uchun tashkilotchilardan 
minnatdorman.

Shirin MELIKOVA, 
hakamlar hay’ati a’zosi, 
Ozarbayjon Milliy gilam muzeyi 
direktori (Ozarbayjon): 
— Biyennaleda dunyoning turli 

burchaklaridan kelgan, o‘z ishining 
ustasi bo‘lgan mahoratl i  san’at 
namoyandalari va yosh hunarmandlar 
qatnashdi. Ularning har bitta asari 
tahsinga loyiq va shuning uchun bosh 
sovrin — Gran-priga kimni munosib 
ko‘rish ancha bahs-munozaraga 
sabab bo‘ldi.

Oxir-oqibat biyennale hakamlar 
hay’ati qaroriga ko‘ra, “Falakning 
gardishi  yoxud bi r  kashtado‘z 
qissasi” shaxsiy ko‘rgazmasi uchun 
o‘zbekistonlik kashtado‘z Madina 
Qosimboyeva Gran-pri sovriniga 
munosib ko‘rildi. Uning asarlarini 
tomosha qilgan odam o‘zini afsonalar 
olamiga kirib qolganday his qiladi. 
Buni esa so‘z bilan ifodalab bo‘lmaydi. 
Anjumanda zamonaviy o‘zbek va 
xorij bezak san’ati, milliy kulolchilik, 
zardo‘zlik, o‘ymakorlik, zargarlik 
asarlari ko‘rgazmalari, mahorat 
darslari, taqdimotlar o‘tkazildi. 

Irina TKACHEVA, 
amaliy san’at ustasi (Rossiya):
— Biyennale doirasida “Amaliy 

san’at manzarasi: an’analar va art-
bozor” mavzuida xalqaro ilmiy-amaliy 
konferensiya tashkil qilindi. Unda 
O‘zbekiston, Rossiya, Ozarbayjon, 
Tu r k m a n i s t o n ,  Q o z o g ‘ i s t o n , 
Mo‘g‘uliston va boshqa mamlakatlardan 
qatnashgan san’atshunos olimlar 
tomonidan amaliy san’atni yanada 
rivojlantirish, milliy an’analarni saqlash 
va boyitish masalalari muhokama 
qilindi.

O‘zbekistonning ko‘pgina tarixiy 
shaharlarida bo‘lganman va har gal 
kelganimda yangi-yangi do‘stlar 
orttiraman, ijodiy ishlarim uchun juda 
ko‘p mavzularni kashf qilaman. Chunki 
bu qadimiy diyor kontinental ob-havosi, 
afsonaviy go‘shalari, mazali taomlari 
bilan hammani o‘ziga maftun qiladi. Bu 
safar ham san’at anjumanidan katta 
taassurotlar oldim. 

Nurlan JOROYEV,
amaliy san’at ustasi (Qirg‘iziston): 
— An jumanda  xa lq  ama l i y 

san ’a t ida an ’ana larn i  saq lash 
borasida O‘zbekiston ta j r ibasi 
bo‘yicha fikrlashildi, shu asnoda 
art-bozor jarayoni boshqa davlatlar, 
masalan, Rossiya, Ozarbayjon, 
M o ‘ g ‘ u l i s t o n ,  Tu r k m a n i s t o n , 
Qirg‘iziston, Qozog‘istonda an’analar 
bardavoml ig iga  qanday  ta ’s i r 
ko‘rsatayotgani, bozor munosabatlari 
sharoitida ularni asrab qolish masalalari 
ko‘rib chiqildi. 

Jahon san’at bozorida narx va 
badiiy sifat, amaliy san’atda milliylikni 
ommalashtirishda muzeylarning roli, 
badiiy kulolchilikda o‘ziga xoslik va 
an’analar, zamonaviy art-bozorning 
rivojlanish istiqbollari kabi mavzularda 
fikr almashildi, takliflar o‘rtaga tashlandi. 
O‘ylaymanki, ilmiy almashinuvlar, 
takliflar natijasi kelgusida amalda o‘z 
aksini topadi.

Zarafshon SHAKARDODOVA, 
amaliy san’at ustasi, zargar 

(Tojikiston):
— Bu yilgi biyennale hay’at a’zolari 

sohaning xalqaro darajada nom 
qozongan nufuzli vakillari bo‘lib, 
ular tomonidan ijodiy ishlari eng 
yaxshi deb topilgan ishtirokchilar 
O‘zbekiston Badiiy akademiyasi 
tomonidan taqdirlandi. Hech kim 
e’tibordan chetda qolmadi. Anjuman 
ishtirokchilariga biyennale sertifikati va 
maxsus sovg‘alar topshirildi.

Qatnashchilar safida bo‘lganimdan 
juda baxtiyorman. Bunday san’at 
anjumanlari o‘zbek va tojik xalqlari 
o‘rtasidagi do‘stlik, qo‘shnichilik, 
qon-qardoshlik rishtalarini yanada 
mustahkamlashga, yangicha mazmun 
bilan boyitishga xizmat qiladi. 

Nurulloh OSTONOV
(“Xalq so‘zi”) yozib oldi.

QASHQADARYO –
ULKAN O‘ZGARISHLAR ARAFASIDA

hisobidan Shahrisabzning o‘zida 
yiliga qo‘shimcha 500 mlrd. so‘m 
tushum kutilyapti, 5 mingta yangi 
doimiy ish o‘rni paydo bo‘lyapti.

Bular hali hammasi emas. 
Viloyatga avtotransportda kelishni 
qulaylasht i r ish maqsadida 
Taxtaqoracha dovonidan o‘tish 
talablari yengillashtiriladi. Kelgusi 
yilda dovonda yangi tunnel va 
yo‘l qurish loyihasi boshlanishi 
uzoqni o‘ylab qilinayotgan to‘g‘ri 
va nihoyatda oqilona qarordir.

Yana bir muhim yo‘nalish — 
qishloq xo‘jaligi sohasi bo‘lib, 
viloyatdagi mavjud 1,4 mln. gektar 
yaylovda 10 mln. boshgacha 
chorva mollarini boqish imkoniyati 
bor. Lekin Mirishkor, Muborak 
va Nishonda 20 foiz yaylov 
degradatsiyaga uchragan, yana 
25 foizida “yashil” qoplama 
umuman yo‘q.

Shu jihatdan, kelgusi yilda 
100 ming gektar yaylovni yashil 
ekinlar bilan qoplash dasturini 
amalga oshirish taklif qilindi. Bu 
borada qurg‘oqchilik, issiq va 
cho‘llanishga qarshi urug‘chilik 
xo‘jaliklari tuzish, meva-sabzavot 
va dorivor o‘simliklar ekish, 
daraxtzorlar barpo etish, suv 
tejovchi texnologiyalar joriy qilish 
tavsiya etildi. 

D a v l a t  r a h b a r i n i n g 
tashabbusiga asosan yaylovlarda 
quyosh energiyasida ishlaydigan 
nasoslar o‘rnatilib, yomg‘irlatib 
sug ‘o r i sh  p i l o t  l oy ihas in i 
amalga oshirish orqali madaniy 

yaylovlarga asos sol inadi . 
Ushbu amaliyotni keng qo‘llash 
orqali yaylovlarga nisbatan iqlim 
o‘zgarishlari va antropogen 
ta’sirlarning oldi olinadi, ularning 
hosildorligi oshiriladi. Bu, o‘z 
navbatida, viloyatga azaldan 
xos bo‘lgan chorvachilikning 
qorako‘lchilik, qoramolchilik, 
yilqichilik yo‘nalishlarini keskin 
rivojlantirish, 100 ming qishloq 
aholisini ish bilan ta’minlash 
imkonini yaratadi.

Suv — dunyoda muqobili yo‘q 
bebaho ne’mat, tiriklik manbai. 
Hozirgi kunda suvga bo‘lgan talab 
va ehtiyoj har qachongidan tobora 
ortib borayotir. Mamlakatimizda 
so‘nggi olti yilda ichimlik suvi 
sohasiga Davlat budjetidan 14,5 
trln. so‘m yoki oldingi davrdagiga 
nisbatan 6 baravar ko‘p mablag‘ 
ajratilgan. Qashqadaryo viloyatida 
ham aholini markazlashgan toza 
ichimlik suvi bilan ta’minlash 
borasida salmoqli ishlar qilindi.

Ammo ekinlarni suv bilan 
ta’minlash masalasi yildan-
yilga qiyinlashib bormoqda. 
Bu muammo vi loyat uchun 
ayniqsa, dolzarb. Ya’ni suv 
tejovchi texnologiyalar 515 ming 
gektardan atigi 16 foizida joriy 
qilingan, xolos. Shu bois vohada 
15 ta lazerli tekislash texnikasi 
olib kelinib, suv ta’minoti og‘ir 
Koson, Mirishkor, Kasbi va Nishon 
tumanlarida dehqonlarga arzon 
va sifatli xizmat ko‘rsatish yo‘lga 
qo‘yilishi ayni muddaodir.

Ushbu masalalarga e’tibor 
qa ra t i l a r  ekan ,  sug ‘o r i sh 
tarmog‘ini bosqichma-bosqich 
yopiq tizimga o‘tkazib, 30 foiz 
suvni tejash mumkinligi ko‘rsatib 
o‘tildi. Mutasaddilarga kanallarni 
betonlash, qo‘shimcha nasos va 
texnika olish, “Paxtaobod” kanalini 
modernizatsiyalash bo‘yicha 
ko‘rsatmalar berildi.

Aks sado

Xulosa qilib aytganda, davlat rahbarining Qashqadaryoga tashrifi 
odamlarning farovon hayotini ta’minlash va salohiyatini ro‘yobga 
chiqarish, viloyatni yanada rivojlantirish, inson qadrini ulug‘lash, xalq 
roziligini olish, hududning beqiyos imkoniyatlarini yuzaga chiqarishga 
xizmat qiladi. Zero, bu viloyatning 3 yarim millionlik aholisi turmush 
sharoitini yaxshilash, og‘irini yengillashtirish, sanoat, qishloq xo‘jaligi, 
ijtimoiy sohalarni rivojlantirishga qaratilgani bilan ahamiyatli.

Islom XUSHVAQTOV,
Oliy Majlis Qonunchilik palatasi deputati.

DUNYO E’TIROFIDAGI
SAN’AT ANJUMANI

Avval xabar berilganidek, 16 — 20-oktyabr kunlari poytaxtimizda 
O‘zbekiston Badiiy akademiyasi tomonidan tashkil etilgan IV 
Toshkent xalqaro amaliy san’at biyennalesi bo‘lib o‘tdi.

Mazkur san’at haftaligida dunyoning ko‘plab mamlakatlari 
vakillari hamda 100 dan ziyod o‘zbekistonlik amaliy san’at 
ustalarining ijod namunalari namoyish etildi. An’anaviy 
to‘qimachilikka bag‘ishlangan qator ko‘rgazmalar, mahorat darslari, 
“XV — XVII asrlar Markaziy Osiyo miniatyurasi” kitobi taqdimoti, 
“Amaliy san’at manzarasi: an’analar va art-bozor” xalqaro ilmiy-
amaliy anjumani bo‘lib o‘tdi.

Ishtirokchilarda unutilmas va boy taassurot qoldirgan san’at 
biyennalesi yakunlangan bo‘lsa-da, uning tafti, harorati hali ham 
so‘ngani yo‘q. Ushbu san’at anjumani ishtirokchilarining quyidagi 
dil so‘zlari, fikr-mulohazalari buni yaqqol ifodalab turibdi.

Dil so‘zi

Keyingi yillarda mamlakatimizning barcha hududida 
bo‘lgani kabi Qashqadaryoda ham keng ko‘lamli islohotlar 
amalga oshirilyapti. Prezidentimizning yurtimiz ijtimoiy-
iqtisodiy salohiyatini ko‘tarishga qaratilgan Farmon va 
qarorlari ijrosi viloyatda ham o‘z aksini topmoqda.

Shu bois ushbu maydonda o‘z o‘rnini 
mustahkamlash uchun global raqobat muhiti 
kuchaymoqda. Negaki, sohaga kiritilayotgan 
har bir dollar kelgusida 3-4 barobar daromad 
keltiradi. Yaratilayotgan har bir yangi ish 
o‘rni esa boshqa tarmoqlarda yana 2 ta ish 
joyini ochish imkonini beradi. Shu ma’noda, 
turizm mamlakatlar umumiy farovonligi 
va barqaror taraqqiyotida drayver, desak, 
mubolag‘a emas.

O‘zbekiston tez orada turizm taraqqiy 
etgan, xorijiy sayyohlarni o‘ziga rom 
qiladigan, bu borada Turkiya, Fransiya, 
Italiya, AQSH, Xitoy singari davlatlar 
bilan bellasha oladigan mamlakatga 
aylanishiga shubha yo‘q. Zero, BMT 
Butunjahon turizm tashkiloti (UNWTO) 
Bosh assambleyasining 25-sessiyasi 
Samarqandda o‘tkazilishi, dunyoning nufuzli 
mamlakatlaridan vazirlar, ekspertlar, xalqaro 
tashkilotlar vakillari ishtiroki, tadbir doirasida 
erishilgan kelishuvlar, ilgari surilgan taklif va 
tashabbuslar bunga imkon beradi, degan 
umiddamiz. 

O ‘ z b e k i s t o n d a  m a m l a k a t n i 
modernizatsiya qil ish bo‘yicha keng 

ko‘lamli va ortga qaytmas islohotlar 
doirasida turizm tarmog‘ini rivojlantirishga 
qaratilgan sa’y-harakatlar o‘z samarasini 
bera boshladi. Zaminimiz ko‘plab noyob 
sayyohlik obyektlari, tarixiy yodgorliklari, 
rang-barang madaniy merosi bilan mashhur 
bo‘lib, jahon turizm xaritasidagi mavqeini 
tobora mustahkamlab, dunyoning turli 
burchaklaridan kelayotgan sayyohlar 
uchun barqaror manzilga aylanmoqda. 
Qadimiy Buyuk Ipak yo‘lining chorrahasida 
joylashgan diyorimizni dunyo ahli afsonaviy 
mamlakat sifatida biladi. Bu yerda nafaqat 
savdo-sotiq qilingan, balki turli madaniyatlar, 
urf-odat va an’analar qo‘shilib, bir-birini 
boyitgan. Bu esa hozirgi O‘zbekistonda 
turli qadriyat va falsafalarning noyob sintezi 
shakllanishiga olib kelgan.

Olib borilayotgan “ochiq eshiklar” 
siyosatida turizm tarmog‘iga ustuvor urg‘u 
berilyapti. Xususan, salkam yuzta davlat 
fuqarolari uchun O‘zbekistonga vizasiz 
kirish tizimi qo‘llanilayotgan bo‘lsa, yana 55 
ta davlat vakillari uchun soddalashtirilgan 
elektron viza tartibi joriy etildi. Bundan 
tashqari, sayyohlik biznesining barcha 
turini yuritish uchun qulay shart-sharoitlar 
yaratildi. Soliq va bojxona imtiyozlari 
taqdim qilindi, kredit va moliyaviy yordam 
kuchaytirildi. Ikki yil davomida 800 ta 
infratuzilma loyihasi amalga oshirildi. Birgina 
Samarqand shahrida turistik infratuzilmani 
yaxshilash uchun 1 mlrd. dollardan ortiq 
mablag‘ investitsiya sifatida kiritildi. “Ipak 
yo‘li” sayyohlik markazi ana shunday yirik 
loyihalardan biridir. “Amirsoy” qishki kurorti, 
“Afsonalar vodiysi”, “Zomin” va “Chorvoq” 
zonalari ko‘plab xorijiy sayyohlar e’tiborini 
tortadigan xalqaro turizm maskanlariga 
aylandi. Noyob hunarmandchilikka ega 
bo‘lgan turizm qishloqlari tashkil etilmoqda. 
Sayyohlar uchun qulay sharoit yaratish uchun 
mehmonxona o‘rinlari soni 140 mingtaga 
yetkazildi, 70 ta yangi sayyohlik marshruti 
ochildi, 6 ta xususiy aviakompaniya ish 
boshladi. O‘zbekistondagi 35 ta oliy ta’lim 
muassasasida xalqaro standartlar asosida 
malakali mutaxassislar tayyorlanayotir.

Shu sa’y-harakatlar natijasida 2030-yilga 
borib xorijlik sayyohlarni 15 millionga, ichki 
turizm oqimini esa 25 millionga yetkazish 
mo‘ljallangan. Bu — yurtimizning sayyohlik 
sohasidan topadigan daromadi ortishiga, 
infratuzilma keskin yaxshilanishiga, ish o‘rinlari 
soni ko‘payishiga xizmat qiladi, degani. 

TURIZM — FAROVONLIK VA 
BARQAROR TARAQQIYOT DRAYVERI

Hozirgi vaqtda yurtimizda 8 mingdan 
ortiq madaniy meros obyektlari mavjud. 
UNESCOning Butunjahon madaniy merosi 
ro‘yxatiga 200 dan ziyod moddiy va 6 ta 
nomoddiy obyektlar kiritilgan. “Ko‘hna 
tarix durdonalari” milliy dasturi doirasida 
turistlarni o‘ziga jalb qiladigan madaniy 
meros obyektlari sonini 800 tadan 2,5 
mingtaga yetkazish, 745 ta madaniy meros 
obyektini restavratsiya qilish, 20 ta me’moriy 
yodgorlikda “ochiq osmon ostidagi muzey” 
tashkil etish rejalashtirilganki, bu jahon 
ahlining yurtimizga qiziqishini oshirishi, 
shubhasiz.

O ‘ t m i s h d a  b o ‘ l g a n i 
kabi hozirgi kunda ham 
S a m a r q a n d  x a l q l a r 
yaqinlashuvida bog‘lovchi 
vazifasini bajarib kelmoqda. 
Ist iq lo l  y i l lar ida ushbu 
shaharning nainki mamlakat, 
balki jahon miqyosidagi 
m a v q e i  v a  m a q o m i 
yanada yuksaldi. Nodir 
me’morchilik namunalarini 
qayta tiklash, rekonstruksiya 
qilish, ko‘z qorachig‘idek 
asrab-avaylash borasidagi 
ezgu ishlar keng quloch 
yozdi .  Shaharda u lug‘ 
bobokalonlarimizning yubiley 
sanalar in i  n ishonlash, 
ularning xalqaro miqyosda 
o‘tkazilishi har birimizning 
qalbimizga cheksiz g‘urur va 
iftixor bag‘ishlaydi.

K e y i n g i  y i l l a r d a 
Samarqand tanib bo‘lmas 
darajada yangi qiyofa kasb 
etdi. Prezident Shavkat 
Mirz iyoyev tashabbusi 
asosida tarixiy obidalarning 
asl qiyofasini saqlab qolish 
b i l an  b i r ga  shaha rda 
yangidan-yangi zamonaviy 
turarjoylar, ijtimoiy, transport-

logistika obyektlari qad rostladi. Bu kentdagi 
zamonaviy inshootlar, ayniqsa, “Boqiy 
shahar” majmuasi afsonaviy, ertakmonand, 
ayni  chog‘da,  jahon shaharsozl ik , 
me’morchilik, dizaynerlik, tasviriy va 
amaliy san’ati ajib guldastasi, ta’bir joiz 
bo‘lsa, yangilanishlar sari yuz tutgan 
O‘zbekistonimizning o‘ziga xos timsoli 
sifatida ko‘z o‘ngimizda namoyon bo‘lmoqda. 
Mana ikki yildirki, Samarqand jahon 
miqyosidagi nufuzli forumlar, anjumanlar, 
ilmiy-ijodiy loyihalar o‘tkaziladigan shaharga 
aylandi. Qisqacha aytganda, bu kentning 
sehri, jozibasi, tarovati bugun ham dunyoni 
maftun qilmoqda.

Olib borilayotgan islohotlar tufayli 
yu r t im izn ing  sayyoh l i k  sa loh iya t i 
yuksalmoqda, bu xalqaro miqyosda ham 
e’tirof etilayotir. Masalan, O‘zbekistonning 
xalqaro sayyohlik reytinglarida yuqori 
o‘rinlarda ekanligi buni yaqqol tasdiqlaydi. 
Sayyohlikning ko‘plab sohalariga oid 
indekslarga ko‘ra, O‘zbekiston sayyohlik 
yo ‘nal ish i  bo ‘y icha xavfs iz  va tez 
rivojlanayotgan davlat sifatida qayd 
qilinmoqda. 

UNWTO ma’lumotida O‘zbekiston turizm 
sohasi eng tez rivojlanayotgan 20 mamlakat 
ichida 4-o‘rinda e’tirof etildi. “Jahon 
musulmon sayyohlari indeksi” reytingida 
32-o‘rindan 22-o‘ringa ko‘tarilib, “eng 
jozibador” hamda “xavfsizlik va bag‘rikenglik 
darajasi yuqori” 10 ta mamlakat qatoriga 
kirdi. Qolaversa, 2022-yilda O‘zbekiston 
yetti pog‘ona yuqorilab, yangi paydo 
bo‘layotgan eng kuchli islomiy sayohat 
destinatsiyasi sifatida alohida qayd qilindi. 
“Halal Travel Frontier 2020” hisobotida esa 
musulmonlar turizmi bozorida yangi trendga 
asos solgan mamlakat sifatida keltirilgan. 

O‘zbekistonning turizm sohasidagi 
yutuqlari, avvalo, Prezidentimiz Shavkat 
Mirziyoyevning sohani r ivoj lantir ish 
borasidagi samarali va chuqur o‘ylangan 
siyosati natijasidir. Aynan davlat rahbarining 
tashabbusi bilan mazkur sohada tubdan 

tarkibiy-institutsional o‘zgarishlar amalga 
oshirildi hamda iqtisodiyotning mazkur 
tarmog‘ini rivojlantirishga mas’ul bo‘lgan 
alohida vazirlik tuzildi. Ushbu tarmoqning 
milliy normativ-huquqiy bazasi sifat jihatdan 
yangilandi va maqbullashtirildi. O‘zbekiston 
Respublikasining “Turizm to‘g‘risida”gi 
Qonuni mazkur bazaning huquqiy asosini 
tashkil etadi.

BMT Butunjahon turizm tashkiloti Bosh 
assambleyasining 25-sessiyasidagi nutqida 
Prezidentimiz O‘zbekistonda turizmni 
rivojlantirish borasida olib borilayotgan 
islohotlar, mamlakatimizning sayyohlik 
yo‘nalishidagi ulkan salohiyati haqida so‘z 
yuritarkan, oxirgi besh yilda mehmonxonalar 
soni qariyb ikki barobar ko‘payib, 1000 taga 
yetgani, mahalliy bozorga jahonning ushbu 
sohadagi yetakchi brendlari kirib kelganini 
alohida ta’kidladi. Natijada mustaqil xalqaro 
tashkilotlar ham yurtimizda ushbu sohada 
olib borilayotgan islohotlarga qiziqish 
bildirmoqda.

Bu O‘zbekiston BMT oilasiga kiruvchi 
tashkilotning eng muhim tadbiri hisoblangan 
va har ikki yilda bir marta o‘tkaziladigan 
Bosh assambleyaga ilk bor mezbonlik 
qilganida ham namoyon. 130 dan ziyod 
davlatlardan turizm yo‘nalishida faoliyat 
yurituvchi mutasaddilar, xalqaro tashkilotlar 
va turistik biznes vakillari jam bo‘lgan 
anjumanda O‘zbekiston 2023 — 2027-yillar 
uchun UNWTO Ijroiya kengashi Vakolatlar 
bo‘yicha qo‘mitasi a’zol igiga qabul 
qilindi. Bu esa tashkilot Ijroiya kengashi 
tomonidan imzolanadigan muhim qaror va 
hujjatlar, ularda a’zo davlatlar ishtirokining 
haqqoniyligi va tamoyillarga mosligini 
nazorat etish vakolati O‘zbekistonga ishonib 
topshirilganini bildiradi. 

Bosh assambleya sessiyasi doirasida 
o‘tkazilgan Ta’lim forumi turizm sohasidagi 
ta’limning bugungi holatini taqdim etish, 
malaka oshirish va barcha uchun inklyuziv 
imkoniyatlar yaratishga sarmoya kiritish 
naqadar muhim ekanini namoyon qildi. 

Davlatimiz rahbarining UNWTO Bosh 
assambleyasi sessiyasidagi nutqi va ilgari 
surgan tashabbuslari nafaqat O‘zbekiston, 
balki butun dunyo uchun ushbu yo‘nalishdagi 
aloqalarni rivojlantirish va sohani taraqqiy 
ettirish yo‘lidagi muhim da’vat bo‘ldi. 
Ayniqsa, dunyoning turli nuqtalarida nizolar 
kuzatilayotgan hozirgi sharoitda turistlarning 
xavfsizligini kafolatlash tizimini ta’minlash 
murakkab vazifaga aylandi, jozibador va 
an’anaviy yo‘nalishlarda turizm salohiyati va 
sayyohlar soni keskin pasaymoqda, xavfsiz 
turizm uchun doimiy tusga ega bo‘lgan xatar 
va tahdidlar ortmoqda, ularning salbiy ta’siri 
qo‘shni mintaqalarga ham tarqalmoqda, 
madaniy meros obyektlari va ko‘hna 
arxitektura yodgorliklari vayron qilinmoqda.

Bunday ayanchli holatlarning oldini 
olish uchun BMT doirasida Global xavfsiz 
turizm kodeksini ishlab chiqish taklif etildi. 
Ushbu tashabbusning amalga oshirilishi, 
o‘z navbatida, turizmni rivojlantirish, 
mamlakatlar o‘rtasidagi ishonchni yanada 
mustahkamlash, insoniyatning barqaror, 
xavfsiz taraqqiyotini ta’minlash uchun yangi 
shart-sharoitlar yaratadi. 

Davlatimiz rahbari keyingi paytlarda 
har bir chiqishida iqlim o‘zgarishi, atrof-
muhit himoyasi masalasiga alohida e’tibor 
qaratyapti. Bu safar ham “yashil” turizmni 
rivojlantirish bo‘yicha xalqaro Harakatlar 
dasturini qabul qilish, BMTning “Yashil” 
turizmni joriy etish bo‘yicha eng yaxshi 
shahar” nominatsiyasini ta’sis qilish taklifi 
ilgari surildiki, bu xalqaro hamjamiyatning 
iq l im o‘zgar ishi  salb iy oqibat lar in i 
yumshatishga qaratilgan intilishlariga 
qanot bo‘ladi. 

Ta’kidlash o‘rinliki, nogironligi bor 
odamlar, imkoniyati cheklangan insonlar 
huquqlari, ularning orzu istaklari har doim 
ham o‘ylanayotgani yo‘q. Davlatimiz 
rahbari sayyohlar uchun qulay sharoitlarni 
yanada kuchaytirish va inklyuziv turizm 
infratuzilmasini rivojlantirish maqsadida 
xalqaro tashkilot doirasida 2025-yilga 
“Butun jahon inklyuziv turizm yili” deb nom 
berish va maxsus deklaratsiya qabul qilish 
tashabbusini ilgari surdi. UNWTO bilan 
hamkorlikda Jahon yoshlar turizmi sammitini 
Toshkentda o‘tkazish haqidagi tashabbusi 
ham yoshlarning sayyohlikni rivojlantirish 
loyihalari hamda yangi g‘oyalari uchun 
muhim va foydali maydonga aylanadi.

Yana bir masala. Turizm rivojida 
ommaviy axborot vositalarining o‘rni katta. 
Matbuot, televideniye, saytlar, blogerlar 
imkoniyatlaridan samarali foydalanayotgan 
dav lat lar  sayyohlarn i  ja lb  et ishda 
yetakchilik qilmoqda. Shu munosabat bilan 
Prezidentimiz yetakchi OAV, jurnalistlar 
va eng yaxshi sayohat blogerlarini o‘zida 
birlashtiradigan Global mediakampusni 
tashkil etish, ular ishtirokidagi forumlarni 
har ikki yilda bir marta tashkilot Bosh 
assambleyasining sessiyalari doirasida, 
xususan, birinchi mediakampusni yurtimizda 
o‘tkazishni taklif etdi.

Turizm sohasi — jahon iqtisodiyotining tez rivojlanayotgan va istiqbolli 
tarmoqlaridan biri. O‘tgan yili dunyo miqyosida salkam bir milliard 
turist sayohat maqsadida xorijga chiqqani ham shundan dalolat. Bu esa 
turistik yo‘nalishda joylashgan davlatlar uchun katta daromad manbai 
bo‘lmoqda.

Mushohada

Xulosa o‘rnida aytganda, O‘zbekistonda turizm sohasini rivojlantirish yo‘nalishida 
olib borilayotgan ishlar endi yangicha sur’at oladi. Bunda esa Butunjahon turizm 
tashkiloti Bosh assambleyasi sessiyasida qabul qilingan hujjatlar hamda kelishuvlar 
dasturilamal vazifasini bajarishi, shubhasiz.

Rustam XOLMURODOV,
Samarqand davlat universiteti rektori, 
O‘zbekiston Respublikasi fan arbobi, 

Oliy Majlis Senati a’zosi.

PARAOSIYO O‘YINLARI 
O‘ZBEK SPORTCHILARINING

YORQIN G‘ALABALARIGA BOY BO‘LMOQDA

U N W T O  m a ’ l u m o t i d a 
O‘zbekiston turizm sohasi eng 
tez rivojlanayotgan 20 mamlakat 
ichida 4-o‘rinda e’tirof etildi. 
“Jahon musulmon sayyohlari 
indeksi” reytingida 32-o‘rindan 
22 -o ‘ r inga  ko ‘ ta r i l ib ,  “eng 
jozibador” hamda “xavfsizlik va 
bag‘rikenglik darajasi yuqori” 
10 ta mamlakat qatoriga kirdi. 
Qolaversa, 2022-yilda O‘zbekiston 
yetti pog‘ona yuqorilab, yangi 
paydo bo‘layotgan eng kuchli 
islomiy sayohat destinatsiyasi 
sifatida alohida qayd qilindi. “Halal 
Travel Frontier 2020” hisobotida 
esa musulmonlar turizmi bozorida 
yangi  t rendga asos solgan 
mamlakat sifatida keltirilgan.

Iftixor

Xotin-qizlar o‘rtasida Nurxon 
Qurbonova F54 yo‘nalishida nayza 
uloqtirish bo‘yicha Paraosiyo 
o‘yinlari rekordini yangiladi va oltin 
medalga sazovor bo‘ldi. Yana bir 
vakilimiz Shahinaxon Yigitaliyeva 
nayza uloqtirish bahslarining F46 
yo‘nalishida 40,90 metr natija bilan 
barcha raqiblarini ortda qoldirdi. 
Sportchimiz endigina 15 yoshga 
to‘lgan. Umid qilamizki, u kelajakda 
bundan-da yuqori cho‘qqilarni zabt 
etadi.

Asila Mirzayorova dastlab 
T11 yo‘nalishida uzunlikka sakrash 
bahslarida oltin medalga sazovor bo‘ldi. 
Keyin esa sportchimiz T11 yo‘nalishida 
200 metrga yugurish bahslarida ham o‘z 
imkoniyatini sinab ko‘rib, bronza medali 
sohibasi bo‘ldi.

Mohigul Hamdamova F57 yo‘nalishida 
disk uloqtirish bellashuvida oltin, F54 
yo‘nalishida yadro uloqtirish bo‘yicha esa 
bronza medalini qo‘lga kiritdi. 

Shuningdek, F12 yo‘nalishida yadro 
uloqtirish dasturida tajribali sportchimiz 
Safiya Burhonovaga teng keladigan raqib 
topilmadi.

Nayza uloqtirishning F13 yo‘nalishida 
Nozimaxon Qayumova, F56 yo‘nalishida 
Nataliya Semyonova, yadro uloqtirishning 
F54 yo‘nalishida Nurxon Qurbonova 
kumush medallarni qo‘lga kiritdi. Uzunlikka 
sakrashning T12 yo‘nalishida Yoqutxon 
Xolbekova musobaqani kuchli uchlikda 
yakunladi.

Erkaklar o‘rtasida uzunlikka sakrashning 
T12 yo‘nalishida Doniyor Soliyev, T13 
yo‘nalishida esa Doniyor Ahmedov hamda 
yadro uloqtirishning F63 yo‘nalishida 
Muhammad Rixsimov oltin medallarni 
qo‘lga kiritdi.

Vakillarimizdan Izzat Turg‘unov T36 
yo‘nalishida uzunlikka sakrash, Yorqin 
Odilov F57 yo‘nalishida nayza uloqtirish, 
Temur Giyazov balandlikka sakrashning 
T64 yo‘nalishida kumush medallar 
sohiblari bo‘lishdi. 

Bundan tashqari, Husniddin Norbekov 
yadro uloqtirishning F35 yo‘nalishida, 
Sarvar Azimov klab uloqtirishning F32 
yo‘nalishida, Doniyor Ahmedov 100 metr 
masofaga yugurishning T13 yo‘nalishida, 
Urganch Egamnazarov uzunl ikka 
sakrashning T11 yo‘nalishida bronza 
medallariga sazovor bo‘ldi.

Boshqa sport 
turlarida ham 

vakillarimizning 
shashti baland

Paraosiyo o‘yinlari dasturidan 
o‘rin olgan parataekvondo bo‘yicha 
bellashuvlarda ham vakillarimiz 
zafar quchmoqda. Jumladan, ayollar 
o‘rtasida Guljanoy Naimova (+65 
kg.) oltin, Ziyoda Isoqova (-48 kg.) 
kumush, erkaklar o‘rtasida Sanjar 
Muxtorov (-58kg.), Qudrat Haydarov 
(-63kg.), Javohir Aliqulov (-70kg.), 
Asad Toshtemirov (-80kg.), Asad 
Anvarov (+81kg.) bronza medallarga 
sazovor bo‘ldi.

Parasuzishning S13 yo‘nalishida 
100 metr masofaga batterflyay usulida 

suzish bahslarida ishtirok etgan uch 
sportchimiz ham sovrindor bo‘ldi. Jumladan, 
Muzaffar Tursunxo‘jayev oltin, Islom Aslanov 
kumush va Kirill Pankov bronza medalni 
qo‘lga kiritdi. E’tiborlisi, Muzaffar va Kirill 
muvaffaqiyatli ishtirokni S13 yo‘nalishining 
100 metrga chalqancha usulda suzish 
bahslarida ham davom ettirdi. Bu safar 
Kirill Pankov oltin, Muzaffar Tursunxo‘jayev 
kumush medal sohibi bo‘ldi.

Shuningdek, S13 yo‘nalishida 400 
metrga erkin usulda suzish bahslarida 
ishtirok etgan Dmitriy Xorlin oltin, Firdavs 
Musabekov esa bronza medaliga egalik 
qildi. Firdavs Musabekov S13 yo‘nalishida 
100 metrga brass usulida suzish bahsida 
marraga ikkinchi bo‘lib yetib keldi. Azizbek 
Boynazarov esa S8 yo‘nalishida 100 
metrga batterflyay usulida suzish bo‘yicha 
o‘tkazilgan bahslarda kuchli uchlikdan joy 
egalladi.

Parapauerlifting bo‘yicha Muslima 
Nuriddinova (-55 kg.) 107 kg., Qudratoy 
Toshpo‘latova (-67 kg.) 116 kg. toshni 
bo‘ysundirgan holda kumush, Bekzod 
Jamilov (-72 kg.) 204 kg. natija bilan 
bronza medaliga sazovor bo‘ldi.

Paraosiyo o‘yinlarining dasturidan 
o‘rin olgan paradzyudo bellashuvlarida 
ham vakil larimiz yuqori natijalarga 
erishib, muxlisu mutaxassislar ishonchini 
oqlashmoqda.

Xususan,  ayo l la r  o ‘ r tas ida  J1 
yo‘nalishida Hosiyat Poziljonova (-57 
kg.), Feruza Ergasheva (+70 kg.) kumush, 
Uljon Amriyeva (-57 kg.) va Fotima Toirova 
(-48 kg.) bronza medallarga sazovor bo‘ldi.

J2 yo‘nalishida esa Munisa Madrimova 
(-70 kg.) kumush, Lobar Hurramova 
(-48 kg.) va Kumush Xo‘jayeva (-57 
kg.) bronza medallarni qo‘lga kiritdi. 
Ushbu yo‘nalishning erkaklar o‘rtasidagi 
bellashuvlar yakunida Kemran Nurilloyev 
(- 60 kg.) oltin, Sherzod Namozov (-60 
kg.), Feruz Saidov (-73 kg.), Aloviddin 
Jo‘raqulov (+90 kg.) kumush, Uchqun 
Quronboyev (-73 kg.) bronza medallari 
bilan taqdirlandi. 

Paravelosportning trek poygalarida 
ishtirok etgan hamyurtimiz G‘olibbek 
Mirzayorov kumush, Azimbek Abdullayev 
bronza, Boymurod Yavqochev esa 19 
kilometr masofaga o‘tkazilgan shosse 
poygasida bronza medalga egalik qildi. 

Musobaqalar davom etmoqda. 
Fazliddin ABILOV

(“Xalq so‘zi”).

Shu yilning 23-sentabr — 8-oktabr kunlari Xitoyning 
Xanchjou shahrida bo‘lib o‘tgan XIX yozgi Osiyo 
o‘yinlarida o‘zbekistonlik atletlar 22 oltin, 18 kumush, 
31 bronza — jami 71 ta medalni qo‘lga kiritib, 
mamlakatimiz sporti tarixida yangi sahifa ochishgan edi. 

Ayni kunlarda ushbu kentda IV Paraosiyo o‘yinlari 
bo‘lib o‘tmoqda. Quvonarli jihati, qit’amizning eng 
sara parasportchilari qatnashayotgan mazkur nufuzli 
musobaqada ham O‘zbekiston vakillari yuksak 
natijalarga erishib, xalqimizga quvonchli onlarni 
tuhfa etmoqda.

Avva lo  shun i  ta ’k id lash  jo izk i , 
bel lashuvlarda sportchi lar nafaqat 
sovr in l i  o ‘ r in la r,  ba lk i  ke lgus i  y i l 
Par i jda o‘ tkazi ladigan navbatdagi 
y o z g i  P a r a o l i m p i y a  o ‘ y i n l a r i 
yo ‘ l l anma la r i  uchun  ham kurash 
olib borishyapti. Ayni shu jihat har 
bir  bahsning murosasiz kurashlar 
ost ida o ‘ t ish iga sabab bo‘ layot i r. 
Ana shunday keskin va murosasiz 
k u r a s h l a r  o s t i d a  k e c h a y o t g a n 
musobaqaning navbatdagi  kunida 
hamyurtlarimiz 20 oltin, 19 kumush 
va 23 bronza medalni jamg‘arishga 
muva f faq  bo ‘ l gan i  ha r  b i r im izga 
cheksiz faxr va i f t ixor tuyg‘ular ini 
bag‘ishlaydi.

Parakanoechilarimiz 
Osiyoda tengsiz

Paraosiyo o‘yinlari dasturiga ilk bor 
kiritilgan parakanoe bellashuvlarida 
O‘zbekiston sharafini olti nafar sportchimiz 
himoya qildi. 

E’ t ibor l i  j ihat i ,  yakunda barcha 
sportchilarimiz oltin medallarga sazovor 
bo‘ldi. Jumladan, xotin-qizlar o‘rtasida 
Shahzoda Mamadaliyeva VL3, Iroda 
Rustamova VL2, Shahnoza Mirzayeva KL3, 
erkaklar o‘rtasida Azizbek Abdulhabibov 
VL2, Hasan Qo‘ldoshev KL3, Hayitmurod 
Sherqo‘ziyev VL3 yo‘nalishida eng yaxshi 
natija ko‘rsatib, bellashuvlarda tengsizligini 
isbotladi.

Shahzoda Mamadaliyeva bunday 
nufuzli musobaqada ilk bor ishtirok 
etayotganiga qaramay, IV Paraosiyo 
o‘yinlarida O‘zbekiston delegatsiyasiga 
ilk medalni taqdim etgan sportchi sifatida 
tarixga kirdi.

Quvonar l i  j ihat i ,  o ‘zbek is ton l ik 
parakanoechilar ushbu natijalari bilan 
umumjamoa hisobida Xitoy hamda 
Eron vakillarini ortda qoldirib, Osiyo 
mamlakatlari orasida birinchi o‘rinni 
egallashdi.

Mahoratli 
atletlarimizning 

zafarli odimlari
Parayengil atletika bellashuvlarida 

ham vaki l lar imiz yuksak mahorat 
ko‘rsatib, g‘olib va sovrindorlar safidan joy 
olmoqda. Xususan, erkaklar o‘rtasida F41 
yo‘nalishida yadro uloqtirish bahslarida 
ishtirok etgan hamyurtimiz Bobur Omonov 
13,14 metr natija bilan Paraosiyo o‘yinlari 
rekordini o‘rnatdi va oltin medalni qo‘lga 
kiritdi.


